
Eroko ljo Egeuna

Aitemonokin Kanu Aisisianakin Asisian

Osioma Eitabo loka Esisianakinan Jokan noi Ka Acoit, arai epatana, inyogonok irwana pu. Igiranak arai
bo aiwadikainikin osiepon naka apapula akiro nu epolok tetere ijo iitunit.

Irereo alosikineta nu Epolok nuka angin asisian tetere ijo ijeni nu ibusakinit Esisian aisisiaun kotoma
aisisia

Oge alingakin sek aisiomaar iwaitin luka Asiometa nuka Obaibuli kere Eroko Asisian egeuna

Irereo owany aani bo iboro lu itwasamaa ipudai kotoma angina asisian ka ijo aitolomunit itaabon lu
Esisiak ka iwanyuneta lu itwasama kotoma asisian

Oany ebe imisiarit angin aswamisioit na ejaun asisian (abolia, aboliasio ka iwanyuneta lu
isisianakinet). Ipedori ijo aitetemonor ber kede itunga lu okalekon arai ipaperokon.

Oyangaik apak ailip tetere Edeke isikapikini esisiak, tetere esisiak iirarete nu ekoto Edeke kesi airar ka
Ngesi aisipedoor ijo aisisianakin akiro nu. iitu da ebe erai toma agogong/apedor naka Edeke bon ngesi
iwanyuna oni itunga ijulakinos.

Eitaabo Loka Esisianakinan

Akiro Nu Epolok Ka iboro Lu Itwasama: Angin Asisian egeuni keda ewai lo

1.

Akiro Nu Epolok — Ejaasi akiro nuipu nu ejokuka kotoma angin Asisian, konye ekoto esisiak
opedosi amisiikin ojokan noi akiro nuu nu apolok kotoma apak na engetakinor angin Asisian.
Ejok aingitakin bon arai iwomit ijo ebe epedorete Esisiak aitun akiro nuu nu epolok akaulo na
idaunia ijo aingarenikin Asisian. Icebokite ayangainikin apak aisiitinikin kesi akiro nu epolok tetere
ingarakini kesi aitunit.

Iboro Lu Itwasama — iboro lu ibusakinit aitwasam itijenaritai kotoma angin asisian, imoriaritos
Aputosia nu Isipedoritos Asisian ka itaabon luka esisiak. Ebuni Eitaabo Loka Esisianakinan lo
Aitodiar apak na itwasamaet:

a. ITAABON LUKA ESISIAK — idumuni ijo itodiaara kwanata.

b. APUTOSIA NU ISIPEDORITOS ASISIAN — idumuni ijo itodiaara kwanata.

Aputosia Nu Isipedoritos Asisian

Aputosia nu isipedoritos Asisian nuka Eitaabo kalo ejaasi owaikec bon. ljeru kesi kosodi aisikapikin

kwape itodiaritere kotoma apapula na itodiarit Aputosia nu Isipedoritos Asisian.

Eitaabo Loka Esisiak

Arai mam egurupu kon edumuni Eitaabo loka Esisiak ka aileleba ke, Apolou ke kwana ebe ekotokin

ijo aijerun ikopis lu edolete angin itunganan kotoma Apapulai aarei(2) nu awasia (Nu ejaasi Oisange)

loka Eitaabo loka Esisianakinan:

1.
2.

Asisian 6: Aipikor Aronis / Adiakar —Apapula Na Itoduunit Aronis / Adiakar na idila
Asisian 7: Apapula / Acaat Na itoduunit Ainapeta ka nu Aijaanakin



Asisian 1: Abalang /Amuunyu Ka Aica

Akiro Nu Epolok:
e Kwape ka Abalang, Erai aijarawok na elosikitai aitolomuun aijulakinet kotoma wok ka kotoma
atutubetawok nu ilomunitor / iboiyoo oni.

Iboro Lu Itwasama:
e Aputosia Nu Isipedorete Asisian: ‘Mam Eong Apedorit Aswamu Aimar!” Apapula na iwadikaikitai
Aboliasit (ipudai ikopis iuni 3)
e Aicupa naka Abalang / Amuunyu, Aijiiko
e Eitaabo Loka Esisiak: Aitamitameta 3 Nu euriaaka

Nuitegearete: Abalang / Amuunyu

ASWAMISIOIT NA EGURUPU LO EPOL
Nutupitono Kanu Esisianakinan: ikeu itodia eicupa lo ejai Amuunyu toma arai bo nat isirimo amuunyu

airimor atukot keere naka esisiak kanu itunga aanyun

e Inyobo yen?
e Inyobo aswamu ke? Aisimik aibos, aiyatakinia ajijim, aitesegaara, aitalauna.

abeit, erai amuunyu na ipudai noi ido ejok kanuka awatewok; mam oni ipedori aijar komamei
amuunyu.

Abu Yesu inerite nu ikamunitos abalang / amuunyu kwape aanyunet na ikamunit apolou na arautu
Ikristayon. Lolo ikoto oni aanyun eipone lo ebeitor oni arautu kwape abalang/amuunyu mama ejai
atutubetawok nu iboiyoo oni. Aso ageasi koipone lo aanyun kotoma kanu ewadidaere esisiautu nu abu
Yesu inerite nu ikamunitos Abalang/ amuunyu.

Iraasi yesi Abalang / Amuunyu

AIMOR AITAMITAM OGURUPU LO EPOL
Kosiom Matayo 5:13: ‘Iraasi yesi abalang naka akwap. Konye arai epianiar abalang, itemokinio kainyo?’
Mam bobo ejai ajokis, dimarai ebukoorio kinga kicakacakata itunga.’

Kotoma asiometait kana, inera Yesu mama ejaasi atupitok Ke, ejai bobo Ngesi einer ka oni da.
Kotoma apakio nuka Yesu, amarakitai abalang kwape ibore yen apol ameda ke noi — arai ibore yen
apol ajokis ke noi. Ejai Yesu aijaikin atupitok Ke ajenun ebe eraasi kesi lu ejai ameda / ajokis na epol
noi noi.

Oraasi kwape ka Abalang / Amuunyu

Arai Abalang (ido eroko erai) na epol ajokis / ameda noi naarai erai na epol ajokis ke noi. Koipone lo
aituput oni ka abalang / amuunyu, ejai Yesu aisisianakin oni ebe ipedori oni araun lu epol ameda /
ajokis noi kotoma atutubetawok nu ilomunitor oni. Ido itacaunit Ngesi ojokan ebe ipedori oni ido
ibusakinit oni arautu kwape ka abalang / amuunyu.



ASWAMISIOIT NA EGURUPU LO EPOL (itwasam APUTOSIA NU ISIPEDORITOS ASISIAN: ABOLIASIT
‘mam eong apedorit aswamu aimar!’

Iboro Lu Ipudai: 1 agwelanaran eiduuka, agwelak 2, emudunga / ikorion idio kere yen egwelario.
Eipone lo_ejaar_aiboisit: Agwelanaran egwelanari ikorion ke oiduuka. Odolioori ekagwelan kanu agwela

emudunga / isakan / ikorion.

Agwelan lo 1: (elosiori toma oiduka) Yoga apaaran! Epuda eong egwelet emudunga. Erai bo etiai biyai?
Agwelanaran Eiduuka: Eebo, eloo nee Aso.

(Agwelanaran eiduuka ijaikini agwelan lo 1 emudunga, Agwelan lo 1 etacakini Agwelanaran isirigin,
inyakakini agwelanaran agwelan lo 1 ebalans.)

Agwelan Lo 1: (anyoun alosit imari ebalans lo enyakakin) Buu erai lolo na apaaran ka na arerengu!

Enyakaki agwelanaran ngon eong ebalans lo ilamara / luipu adepar luti ebeit. lkoni bo lolo lomam
esiomit da lo ai; mam do ber ngesi ejeni aimar da. HAHA!! (onyouni agwelan lo 1 alosit).
Agwelan lo 2:(elomuni toma oiduuka) Yoga. Abunit eong agwela emudunga.

(Agwelanaran eiduuka ijaikini agwelan lo 2 emudunga, Agwelan lo 2 etacakini Agwelanaran isirigin,
inyakakini agwelanaran agwelan lo 2 ebalans.)

Agwelan lo 2: (anyoun alosit imari ebalans lo enyakakin) Oh mam! Enyakaki eong agwelanaran lo
eiduuka ebalans lo ilamara /luipu adepar luti ebeit. Ebuca, ido ebuni ebuni ainom eloos kotoma
agwelanar ke ido ibiror aisubisa ke koipone kalo.

Agwelan lo 2: (ebonguni ne ejai agwelanaran) itimoi lo apolon/ na apolon. Ibu ijo inyakak eong
isirigin lu ilamara/ luipu adepar luti ebeit. (inyakakini isirigin lu elamara).

Eyalama noi noi. Mam kolo eong abu angetak asioman ka ido mam eong ajeni eipone lo aimar /
aimorikinikin ojokan. Ejai ibore yen aijaikite eong ationis na epol noi kotoma agwelanar ka. Orai eong
da apedo ajenun aimar ojokan.

Agwelan lo 2: Eebo, eari teni ngin ationis abeite ba. ljeni ijo, arai teni ikoto ijo aisisiaun aimar
ojokan, apedori eong aisisianakin ijo aimar koipone lo ejok tetere ijo itojokaari agwelanar kon/
aisubisa kon.

Agwelanaran eiduuka: Buu, Eyalama eong noi noi! Alakari eong noi noi kanu abunere kon nee lolo.

e Aanibo kotoma agwelak kalu abu iswamaa kwape ti ebeitor Ekristayot aiswamaa? Agwelan lo 2.
e Arai agwelan lo 2 lo abeitonut. Koipone bobo aani ecie abu agwelan lo iyareit iswamaa kwape
Ekristayot?
o Abu ocamu diinakin aingarakin agwelanaran eiduuka apedor aitojokaar aijen ke na
aitolot aimar.
o Abu koanyu eipudi ido abu iswamau icie ibore kanu aitojokaara iboro ojokan.

AIMOR AITAMITAM OGURUPU LO EPOL

Kotoma Oitaabo lo apotu oni angetakisi aisisia apotu oni esisiautu eipone lo epedoratar aijarawok
ikulepek aijulakin ido ibusakinit aitojokaari koipone lo atupakinit irotin /iwaitin luka Edeke. Kwana
iseseni oni kotoma aswamisioit kana kosodi da kotoma asiometa nuka Ebaibuli ebe erai aijarawok na
epeleikinitai ayangaun aijulakinet mamawok ikulepek ka toma atutubetawok nu ilomunitor / iboiyoo oni.

atutubetwok, ekoto oni etojokaanarete iboro kanuka angun lu ejaasi mama ijaa oni.

Oni keere iboiyeenenei kotoma atutubetawok angin apaaran. Apolouke ebe ijaa oni keere duc kede
arereng na arautu kwape ka abalang /amuunyu mama ejaasi itunga luka atutubetwok. lboro Iu




iswamai oni angin apaaran, emina osubitos bala lu mam epolok, konye — kwape abalang / amuunyu —
ibore yeni edite epedori ayangaun aijulakinet na epol.

ASWAMISIOIT NA EGURUPU LO EDIT

Kotoma ogurupun lu itunga 3 arai 4 omorata einer nu ikamunitos icie kotoma iwaitin lu imorananatar
ijjo aswamu arai ijaanakina ijo itunga lu atutubetekon. Koipone aani ipedorio ijo aputoor kwape ka
abalang / amuunyu mama ejaasi kesi — aitojokaar ejautene loka aijarakec ojokan?

AITODIAAR KOTOMA ASWAMISIOIT MAMA EJAI EGURUPU LO EPOL

Nutupitono Kanu Esisianakinan: lkeu itodia amuunyu ileleba aijiiko.

ingit, ‘Biyai ejai idio itunganan yen ekoto anyamaar amuunyu naa kere ileleba aijiiko?" (mam!)
Kotoma abeit emamei! Erai amuunyu na epeleikitai aipurupuraikin iriamite iwaitin keere. (itetemo
koipone lo aipurupur amuunyu toma asaanit, abawel / arai bo kuju omeesa.)

Ekoto oni kere aituunit abeitonut naata na epatana: Erai amuunyu na epeleikinitai arautu na ipuripurio
iwaitin kere iriam. Arai itasalik oni mamawok ikulepek bon kosodete bobo aitodiar amina mama
ejaasi itunga lu okanisa wok bon (kwape ka amuunyu na itasalitai toma aijiiko), mam oni irai lu ijaa
arimaarite aicorakinet naka Edeke na amina lucie itunga (ngesi atemar ebee ipurupura). Oomooma ne
ipudare amuunyu. Biyai ipudai amuunyu oboro lu edaunitai aibwaikin amuunyu? (Mam!) Amuunyu naka
aijarawok erai na epeleikinitai aipurupurainikin mama ejaasi ngun lu mam ber imunyuuikitos /lu
emamei amuunyu — kaitelekaarit kakere ngun lu ber eringa iyuuna.

Arai mam aijarawok ijaikit iboro ajokukata kanuka angun lu ejaasi mamawok, apolouke ebe mam do
oni teni ijai ijari aijar naka Ekristayone na abu Yesu opeleikite kanuwok.

Aica

AIMOR AITAMITAM OGURUPU LO EPOL

Akaulo na Edeke asubun akuj kede akwap, aica nges ibore yenisodit Edeke asubun. Oputosi kwape
mam oni ipedoria aijar omamei amuunyu, kwape kwangin mam oni ipedori aijar omamei aica. Erai aica
ibore yen epol noi ido ibusakinite kotoma aijarawok.

e Inyobo iswamai aica?
o Einakini aijar, itoduuni eriaagi ka aibuses, itoduuni ne engopitor /arai itorit ibore yen
ededeng.
e Inomaa ber ijo bala ti orai omamei aica naka akolong, omamei aica naka akim naka eipiei,
omamei aica naka elap. Ti‘bodo aijar ikoni ai?
o Ti emamei ibore yen epolouni
o Ti mam oni nepecep ipedorit asesen, mere ber nepe emita ediopet 1da bon iingaren
wok.

Kosiom Yokana 8:12
e Ingai bo Erai aica naka akwapin?
o Yesu
e Nunyoika iswamaunos arai kitupak oni Yesu?
o Mam oni ilosi kotoma amuton, mam oni imudukanar, ipedori oni asesen ne ijai oni
alosit.
o ljaa oni kede aica naka aijar, irai oni lu ijari kotoma omoyo ido apoloete.



Ebala Yesu ebe erai Ngesi aica naka akwapin ido ipedori oni ajaun nepepe kede aica naa koipone lo
oni atupakin Nges.

Kosiom Matayo 5:14-16.
e Ingai bo erai aica naka akwapin kotoma asiometait kana?
o Atupitok Ke — Kesi ngun oni !
e Nunyoika ebala Yesu ibusakinit oni aswamu kanu apedor ‘acaikin aica’?
o Aswamisio nu ajokak
e Kanu angai bo ejaar aica?
o ltunga keere lu ejaasi toma togo, itunga keere
e Kotupitete akiro nuka Yesu, nunyoika iswamaunos arai icaik oni aica naka abeit?
o Ewanyunete lucie itunga aswamisio wok nu ejokuka kosodete aitopoloor Papa wok
Lo ejai toma akuj, ka ayangaun aibuses nejai Edeke

Edaunit Edeke ainakin Ekanisa (ngesi atemar ebe, lkristayon) epelu lo itegelikina noi kotoma akwapu:
arautu Aica! Abu Yesu ikopak aica naka amina Ke mama ejaasi atupitok Ke. Ne emameor Ekanisa,
emamei bobo aica acie; ejai do amuton bon. Adio aiboisit kere na eseuniata itunga luka Edeke
amamus acaikin aica kec, ejalakinio atutubeta kec kotoma amuton. Ne emameor aica naka aijar,
emamei amuno kanuka atutubetawok.

Aitatamununeta Nuka lIkanisan Lu Abalang / Amuunyu Ka Aica

ASWAMISIOIT NA EGURUPU LO EDIT

Nutupitono Kanu Esisianakinan: Otiak esisiak toma oguruupun 3. Ekoto ojai asioman ediope / adiope 1
toma angin eguruupu. ljaik angin eguruupu aisiom ADIOPET kotoma aitetemuununeta nu ejaasi toma
OITAABO LOKA ESISIAK ka abongonokin aingiseta. Itetemik ebe angin adiopet kotoma
aitetemuununeta kanu erai akirosit na abeit na iswamauna nu ikamunitos ecaalo ecie kotenan. Kosodi
aijaikin eguruupu asiomakin aitatamuunet ka abongonokin aingiseta ke koingaren mama ejai atukot /
eguruupu keere loka esisiak.

Atutubet Na 1 Kotoma ocaalo ediopet, neduc adekakinor idio itunganan, abuni emuron lo ataagoro
kosodi aicorakin kesi keere ainakin asubanit naka ibaasit kanu adumun aicoreta ka ekiya lo imukeis.
Ne esisiaunatar lkristayon lu Okanisa nu ikamunitos nuka angaleu kotoma aitutuoor naka ainapeta
nuka TCT, apotu ogeasi aitwasam aisisianakineta ngun kanu aimukea adekasinei/ ariebasia nu edilasi
kotoma aijarakec ikulepek ka iidunyeta kec. Apotu itunga keere luka ocaalo koanyutu ebe itunga
keere lu atupakinitos aicorakineta kec angaleununete komam einakinitos asubanit naka ibaren. Kwana
do itunga lu ocaalo keere etamitos aitikitik ka aimuke adekasinei / ariebasia atia ainanakin /
atubonokin asubanasia. Kanu itunga lu atutubet acamun atupakin aicoreta nu aidarite angaleu, Apedo
do naa ayuwaar kesi aitwasamaanar isirigin kec aimukea adekasinei nu ti itikokisi kesi ido da ejaiki do
kesi asalakite engaleete! Esubit do bala aijaanakin Edeke ijaikit aijar naka lkristayon ejai ojokan noi
adepar. ljaikini aijar naka alucie itunga da ajautu ojokan!

Atutubet Na 2 Kotoma ocaalo ediope, ne aponiatar itunga amisiri kanu aisak, epudai elope / alope
amisiri aipoikin ka akorakin itunga lu eponitos aingarakin aswamu inyamat lu ipu noi nepepe kede
esoda kwape imaten /arai ajon. Apakio acie igaraaman lu aipoo ka aitanyam itunga lu apote aswamu
apol adepar ameda na edumunio kotoma oraan lu asakun! Akaulo na aisisia nu ikamunitos Aswamisio
nuka Amina, apotu lkristayon luka atutubet kana itojokaasi ebe epote alosenen aingaranakin asakunun
ikorion amisirin kalu ican komam aipudakin adio atacio. Apotu itunga oumokisi noi noi naarai mam
Ikristayon ajaasi aingaranakin kesi bon bonik, konye angaranakinete itunga lu okinga naka ekanisa da.




Kotoma apak na edite, apotu lucie itunga lu ocaalo koanyutu nu eswamaete lkristayon kosodete kesi
da aitanangan aipudanakin inyamat ka imaten. Kwana do angin itunganan keere yen ocaalo ecamunit
aswamu amisirin nuka alucie itunga atitai. Erai kesi keere ayangaun angin itungana inyamata ke
kosodete aimor aswamu nepepe. Ejaiki eiswamae ngon angon ekale apedor adumunun ameda kotoma
okorion kec akaulo na asakun. Kwana erai apakio nu aisak nu imielasi itunga keere lu ocaalo odolutu
katipet, atia ne araar apakio nu eyalongongotor kesi noi kanukec, ido epedoritos aituduminikin ipudesia
luka okalia kec nepepe kede ameda kec na edumununete.

Atutubet Na 3 Etarau Ecaalo Aswamisio nuka Amina kwape ediopet kotoma koipone loka ejarekec lo
angin apaaran. Iswamaete Aswamisio nuka Amina angin esabiiti. Kotoma abeit, adau do kwana araun
eipone loka aijar lo anaikisi itunga keere, kitoni kwana ne eraar ebe neduc eanyuna idio itunganan
keere eipud, erai ber kesi aitanang nu iswamaete kosodete aanyun eipone lo otamakinet aitemokin
ationis. Arai ejaasi amoru / arai agasiya toma orot, erai kesi agwoun kosodete alemar agasiya ngin
awai. Arai ecaalo kec ediopet kotoma ocaaloi lu egasiikitos noi erono, komamei apol nepecep kotoma
atutubet. Konye kwana elai cut ido idaritete ejok noi. Eyapie eyapie apotu opedosi adukun ekanisa lo
elai noi kede isirigin lu adumununete kesi ikulepek kotoma aswamu ka agogongu ka aingaranakin
bonik ka bonik! Arai aijulakinet na idelelei ido iteete itunga keere lu itorete toma ocaalo ngon. Konye
epedoritai da bobo aanyun koipone lo eyaitotor itunga lu ocaalo yenicie kec bonik ka bonik. Angin
itunganan kotoma ocaalo iyalama noi ido isialamikitos da noi ebe apotu itunga lu okanisa ominutu kesi
noi kitoni aitodikin kesi eipone lo ejok noi lo itoloset aijarakec.

e Nunyoika abu ekanisa iswama kotma aitatamuunet kana?

e Nunyoika aijulanakineta nu apotu iswamaunos kotoma atutubet?

e Koipone bo aani apotu itunga lu ocaalo ojaunotor otupitete aswamisioit naka ekanisa?
e Koipone bo aani ejaatatar aomisiokec kwana mama ejai ekanisa?

e Koipone bo aani ipedoria oni aputoor noi kwape ka ekanis kalo?

AINYAKUN ERIPOOTA

Ekkoto Edeke aanyun ebe engaleunete atutubeta wok. Kotupitete Asiometa wok nu Obaibuli ka
aitatamuununeta nu alolo, ipedori oni aanyun ebe amuno naka atutubet’a’ wok kanu adumun angaleu
ejai toma okanisa — mam akwapin epedori ayangaun angaleu. Irai oni aica na epedori airutar awai
amuton kotoma atutubet wok!

e Biyai ijo ipedori aimor aitatamuuneta kotoma atutubetekon nu itodiaritos eipone lo acaikin aica
naka aijar emedaikina iidunyetakon?

e Biyai adio Aswamisio nuka Amina etolomuutu aijulakinet kotoma atutubetekon?

e  Biyai Aswamisio kon nuka Amina adolokisi itunga ngun lu ejaasi kinga naka ekanisa?

e Nunyoika bobo acie nu iswamaete yesi kwape ekanisa kanu ayangaun aica toma atutubet kus?

Angetakinet

Aso opalaa ber kosodi aingitakin bon: Biyai eong teni eyuunit ebe elosikinit Edeke kanu atupitok Ke —
aimoriarit eong ka ekanisa ka— aitolomuun aijulakinet kotoma atutubet wok?

llipata ebe ingarakini Edeke oni aiyuun ebe ekoto Ngesi aswamu koipone lo apedori noi kakere kotoma
wok kanu ayangaun aica ne ejai amuton kotoma atutubetawok. llip Edeke aitodikin ijo eipone
ediopet lo epedori Ngesi aitwasam ijo kwape abalang / amuunyu ka aica, kosodi aidareikin eililinga
kanu Ngesi abongokin ailipakon.




Asisian 2: Aitopoloorit Edeke

Akiro Nu Epolok:
1. Alosikinet Na Araut Abalang / Amuunyu Ka Aica Mama Ejaasi Lucie ngesi Aitopoloor Edeke.
2. lbusakinit Oni Aitopoloor Edeke kotoma kanu Iswamai Oni keere.

Iboro Lu Itwasama:
e Emamei

Nuitegearete: Lu Ejai Ameda Mama Ejai Edeke

Eringa oni inyikokina, Aso eitoosi nu apotu oni esisiautos kotoma Asisian 1.
Kosiom Matayo 5:16: ‘Kwangin kocau akusiica kakonyen nuka itunga, tetere eanyunete akusiswamisio
nuejokuka, kitopoloosi Papakus loejai toma akuj.’

e Kanuinyo ibusakinitor oni acaikin aica wok koipone lo aswamu aswamisio nuejok kanuka
alucie?

Alosikinet na aswamu aswamusinei nu ajokak — nu araut abalang /amuunyu ka aica ka Aswamu
Aswamusinei nuka Amina — erai tetere lucie itunga iturete Edeke! Iswamai oni Aswamusio nuka
Amina tetere Edeke eponio aitopoloorit. Kotoma aisisian kana, iponi oni aanyun ibore eraar aibuses Ke
alosikinete wok na epol noi kakere.

Ekoto Aijarawok Itopoloorite Edeke

AIMOR AITAMITAM OGURUPU LO EPOL

llosi oni lolo asiomun asiometait kotoma Aitutuket Namojong. Kotoma asiometait kana, apotu Isiraelin—
ltunga luseuna luka Edeke — okuwata kotoma obulesene ido ajaasi alosite toma akwap na abu Edeke
isumunikite kesi. Abu orai alosite na aoja noi aitorite toma amodingot. Nekedolioto ariri naka akwap
na abu Edeke isumunikite kesi, apotu kiyakiyasi ikarotak aibois toma akwap ngin luuda apotu koanyutu
ebe eleleba akwap ngin kede iboro luipu noi lu Ejokuka — kwape nat atenun nuka araito naka etiini nu
eburok noi nu abu oyangaik itunga iyarei apedorete adakite. Konye apotu da bobo kesi isisiautu ationis
na ajai akwap ngin— ajaasi ajoresio nuepu nu agogong toma akwap ngin. lyarei kotoma ikarotak luka
akwap na aisumunet apotu ijaikisi eripoota lo apedoro lo akamunit iboro lu ajokak, konye lucie
ikarotak keere apotu inerata nuka atiokisio bon. Aso Kasiomata kotoma oitaabo loka Aimario nu apotu
iswamaunos.

Kosiom Aimario 14:1-20.

Kotoma asiometait kana, apotu itunga luka Isirael odiakasi. Atia na amunokina aisumuneta nuka Edeke
kanukec, kapotu kongurianata aitepeg Musa ka aitepeg Edeke, kobalasi ebe ajokuna ti gwai orai kesi
osalakinitos akwap nako Misiri kwape ibulesin arai ti kesi atwanikite toma amodingot (ikokoron 1-4).
Kotoma abongokinet, abu Edeke kotema ebe emudiaari Ngesi Isiraelin ido itolomuuni Ngesi ateker acie
kama ajai Musa. Kolot Musa mama ajai Edeke aikanikan Ngesi siri kiswamau kwangin.

e Kotoma okokoron 13-16, nanyoin akirot ejaikit Musa kanu ngesi ailip Edeke amamus
aiswamaun nuu?



o Epupunete nucie atekerin nuka amudiaaro kosodete atemar akuroki Edeke aitodolikin
aisumuneta Ke.
e Inyobo ejai Musa epodokit?
o Eyemut lo ikamunit ekiror loka Edeke, nu epote nucie atekerin aiyuun nu ikamunitos
Edeke.

Ejai Musa epodokit ebe arai emudia Edeke Isiraelin, apolou ke ebe epote Imisirian aomoom ebe abu
kokurok Edeke aitodolikin aisumunetake nu ayangaun itunga ke toma akwap naka aisumunet. Ejai
Musa epodokit nu ikamunitos eyemut loka ekiror loka Edeke — Aibuses Ke! Aumonokineta Ke,
‘Nunyoika epote lumam eraasi lkristayon aomoom nu ikamunitos Edeke arai iswamaunos nu?" Mam
Musa ebala atiar, ‘Siri imwata aarar Isiraelin naarai irai isio itunga lu ijokuka,” arai bo nat ‘naarai
ebuni nen ejaikin eong asubi bala engarenon lo aronon/ lo mam ejok.” Apodokinet na epol noinaka
Musa nges eyemut lo ikamunit ekiror loka Edeke.

e Biyai ijo itamanakini nepecep apodokite eyemut lo ikamunit ekiror loka Edeke?
e Biyai oni kwape lkristayon ibusakinit apodokitos nu ikamunitos eyemut loka ekiror loka Edeke
(ngesi atemar, Aibuses Ke?)? Kanuinyo / arai bo nat Kanuinyo mam?

Kosiom 1 Korinton 10:31.

e Kotupitete nu inerit Paul, iwori / adoketait bo aani ibusakinitor oni araut lu ipodokit kanuka
Aibuses naka Edeke?

o Neduc iswamaa oni idio ibore keere — karaida aswamusinei nu angin duc kwape nat
ainyam ka aimat.

e Arai eraasi itogoi/ ikais luka Ikristayon lu mam idaritai / italaununio ejok kotoma atutubet,
iboro kec mam epodokitai nepecep, ka iduwe kec kesi lu enapitos igoen lu igasiikitos noi
kakere, koipone bo aani iwomitor ijo ebe epote itunga lu atutubet aomoom nu ikamunitos
Edeke?

o Eminasi obwinikinos arai tope Edeke epedori aidarite itunga Ke, eminasi aticepak
iyuutu do ebe epodokit Edeke akiro nu omoyo bon, konye komam epodokit nu
ikamunitos ikalia.

e Biyai apolouke do ebe ipuda ne oni araasi lu abarak/ lu ijai ejok noi kanu arai bo nat
ikadolitok kanu aitopoloorit Edeke tetere itunga isimaarete oni?

o MAM ! Kotoma abeit, Yesu da olopet aponi ourikinai toma ore / okale lo arai lo
ecana. Konye ejaa ngun da, ibusakinit oni aitwasam ka aidarit ojokan noi ngun Iu
ainaki Edeke oni. Ibusakint oni aitwasam iboro lu iinakinit Edeke oni ka apiirianuto da
nu ijaatatar oni kanu ayangauna aitubusikinio / angosibib / aibuses mama ejai Edeke.

Inyaraikitai oni ayangaun aitubusikinio / aitopoloorio mama ejai Edeke kotoma kanu iswamai oni keere.
Nee nges ejai aitatamuunet kanu aitetemunia eipone lo eminar ojaunor.

Ajai ekale lo abu ijularai toma okaabi loka ikerai kanuka ejie lo ajai toma akwap kec. Eringa
ejie ejauna, arai ekale lo abarit noi ido ojaasi ejok. Kwana apotu konyoutu kotoma otogo lo
ajokuna lo alai kitoni alosit aiboi toma naka etogo lo irwasitai kede alupot. Mam aberu abu
idara etogo lo irwasitai lo ejok ido abu kotiyaikin kwapu kotoma apak na adite noi. Abu
kotwania etogo lo alai noi lo ejaatatar ido abu osalakite do eomoomoenenei bon kanu etogo
angon lo amamei bobo. Akaulo na atuboror apak acie, abu onaceke okilenike lo apolon kobu
aiboi kakes. Abu kopienenei ka aitalaunun aiboisit ngin kere, itemonok etogo da lo emunauna,
kosodi ayangaun acie aturo ore kanu ayangauna amodio aibuses / aitubusikina naka Edeke
toma orekec. Abu iboi adaun isabiitin idis iswamai aswamusinei nuu nu epataka komam

itwasamai imodio isirigin. Koipone lo aiyatakin ayangaunun aturo ka airainikin ikito idis osiepon




nen ka aidarenen etogo olai, abu ejautene lo ore ijulakin. Abu ejautene ngon ijaik amuno

mere bon ne ejai aberu onaceke lodidi, konye ne ajai ekale keere kwape kwangin kitoni ne

ajaasi iidunyeta kec da. Karaida aringa ekale ejai toma ocani ido etogo da oringa edite, abu

onaceke okilenike lo apolon itwasam iboro lu ajaatatar ekale kanu aijaikina aibuses mama

ajai Edeke akidingot naka ejautene lo etiono noi.

ASWAMISIOIT NA EGURUUPU LO EDIT

Kotoma oguruupun lu didika, itolomuutu aomisio nuipu nu ipedorete yesi kere kanuka aingiseta nuu

aarei 2.

Nutupitono Kanu Esisianakinan: Arai ibusakinit, ogea ber omorutu aitolomuun aomisio nu ebongokinete

aingiseta ngun aarei tetere kesi emisiikinete eipone loka abongonokineta nu ibecokina / nu epedoros.

Ne edauniata iguruupun aimor aitamitam ka abongonokin aingiseta ngun aarei (2), ijaik kesi omorata

eripoota kec kede atukot kere naka esisiak.

Lunyoika bo icie Kotoma Iwaitin Lu ipedoria oni
adukun Eyemut Lo Ajokan lo ikamunit Edeke
kokiding naka angun lumam Eraasi Eyuunak /

Ikristayon?

Lunyoika bo icie Kotoma lwaitin Lu ipedoria oni
amunaar Eyemut Lo Ajokan lo ikamunit Edeke
kokiding naka angun lumam Eraasi Eyuunak /

Ikristayon?

e Apodokite aidarite iduwe wok

e Amina angoro wok

o Aswamu kede agogongu

e Aijaanakin Lucie

e Atupakinit Aswamisinei nu idaritos angaleu

e Aidarenen Isuban luka Edeke ojokuka, itiang,
ibaren

e Aidarite iboro wok olaete ojokan

e Amamus apodokinite nuka aidarite Ikalia wok

e Amunaun isuban luka Edeke

e Amamus apodokinite nuka awate wok (emasit
lo ajon Ka Aimat esigala)

e  Epatanikit anyunyurinikin

e Araute lu emamei amunoonut (Kotoma
aswamisinei nu angin apaaran /kotoma
agwelanar / aisubisa)

e  Amamus araute lumunon mama ejaasi ikiliok
/ angor wok

e Abunga iduwe wok, angor / ikiliok wok,
ibaren

AINYAKUN ERIPOOTA

AIMOR AITAMITAM OGURUUPU LO EPOL

e Ne esesenatar itunga aijarakon, biyai kesi eomitos bala, ‘Eumokina Edeke noi. Ikisila Ke eraasi

kanuka ajokis wok. Irotin Ke /Iwaitin Ke kes Ejokuka kakere!” arai bo kesi eomitos bala mam

Edeke wok erai lo epol apedor kakere / arai bo nat mam nuke eraasi nu epolok noi kakere?

e Biyai oni irimaarit Edeke kotoma angoli ewai keere loka aijarawok? Biyai oni iswamai ka

agogongu? Biyai oni iyangaarit lucie itunga kede amina? Biyai oni itwasamai isirigin wok kede

acoa? Biyai oni imunooko? Biyai oni ikoranakini lucie itunga ka ajalit/ ajokis naka etau?

Nonyoika ipedori oni aiswamaun koipone kalo itegelikina?

Agwoikinitok Luka Edeke

AIMOR AITAMITAM OGURUUPU LO EPOL

Eyemut lo ejok loka Edeke erai ibore yen epol noi. Abu konyara oni agwoikinitok Ke.

Kosiom 2 lkorinton 5:20.




e Inyobo ekagwoikiniton?

Nutupitono Kanu Esisianakinan: Oburonik ikiroria lu akwapin nu imarimaritai kede ikiroria luka akwapin
nu ejenete / epupuutotor esisiak ido opedoritos ajenun nu iswamao.

Ekagwoikiniton nges itunganan yen iyakiaaro anyoun akwap ke alosit akwap acie agwoikite akwap ke.
Kwape Naanyunet, Toma akwap naka Amerika (USA) ejai agwoikiniton loka akwap naka Uganda iboiyei
ka aswamu angin. Erai ngesi lo / na ikamunitos agwoikit Uganda kotoma Amerika (USA). Arai itolomuu
apugan naka Uganda adio aitojokaaret/arai aitutub adio akirot naiswamauna, araun do kwana
agwoikiniton loka Uganda kotoma Amerika (USA) nges inera okiror loka akwap ke mama ejai apugan
naka Amerika (USA). Elimokini ngesi itunga lu angina nu ikamunitos inonosio ka itunga lu Uganda.
Isinyikoikini ngesi kes aipejokin Uganda, apokor aitolot agwelanar kotoma Uganda ka egwelet iboro Iu
egelegela lu iswamao ko Uganda. Erai da bobo ngesi lo / na egwoikini Uganda koipone lo ajainikin
asuban nu itolosi akwap naka Amerika (USA) ka eipone ke lo ajaute otunga lu akwap kangin— angin
ibore / akirot na inera ngesi kanu iswamai da, karaida eipone lo enape ke (igoen lu inapi ngesi ka
eipone lo enapenena) keere epeleikitai ido ekoto oyangautos angosibib ka ameda / ajokis mama ejai
akwap ke.

Irai oni da ikagwoikinitok, konye kanuka akabakanut / ajakaanut naka Edeke. Ne esesenatar itunga oni
ka eipone loka aijarawok, ekoto kesi koanyutu eipone lo ejaar akabakanut /ajakaanut naka Edeke.

e Nunyoika ejai aijarawok alimonokin itunga nu ikamunitos eipone lo ejaar akabakanut/
ajakaanut naka Edeke?

Oomooma ber ijo eipone lo abu ijo ogwoikinitor Edeke osabiiti loo lo atubor. Ne esesenatar itunga
aijarakon, nunyoika eminasi kesi aticepak amisiikin nu ikamunitos ingai bo Edeke (Ngon lo erai Ngesi)?

ASWAMISIOIT KA IPAUPA KON

lyarei 2 iyarei 2, oomoomaata nu ikamunitos icie iboro kotenan lu itamakinete yesi aiswamaun koipone
kalo itegelikina osabiiti kalo. Aso omorata ailip nepepe ebe ingarak Edeke yesi aitolomuun
aijulanakineta ngun nu ipudasi yesi aanyun iswamaunos koma aijarakus, okalia kus ka atutubet kus da.

Angetakinet

Aijar kanuka aibuses /aitopoloorit Edeke epedori aisilebebit itawon wok kede aiyalama kotoma akiro kere.

Kotoma Yokana 15:10-11, ebala Yesu, ‘Arai iricete akaicorakineta, isalakinete toma aminaka...Kalimokis
yes akiro ngun tetere ejaun aiyalamaka tomakus, kitodolikinoi da aiyalamakus.” Aricenen aicorakineta
nuka Yesu mam erai egaraama elangir / alangiru na epol, konye aiyalama!

1 Petero 2:12, ebala, ‘Kojaas kaiponesio luejok kotoma Omo [ngun lumam iyuunito] tetere, nakisiomiata
yes bala ikeswamak nueroko, koanyutu aswamisiokus nuejokuka ido kitopoloosi Edeke kapaaran naka
aanyanario na epejokinia Ngesi oni.’

Alosikinetewok na aijar kanuka aibuses/ aitopolooritor Edeke erai tetere lucie itunga da itopoloorete
Ngesi. Biyai mam kereka erai ibore yen ejok noi ebe koipone lo aijar koipone kalo, isirerengi Edeke oni
do bobo noi adepar koipone lo aijaikin oni aiyalama?



Asisian 3: Ekristayone Lo Abeit

Akiro Nu Epolok:
1. Ekristayone lo abeit elomuni kotoma angun lu irai oni kotoma naka itawonwok, mam erai
aswamusineiwok nu kokinga. Aswamusinei nuu ekoto orai aanyunet na iminar oni Edeke.

Iboro Lu Itwasama:
e Aputosia Nu Isipedoritos Asisian: Akaadin nu aicorakineta nuka Aboliasit na itunga 3
e |kandols 3 kede Akibiritin da 3 (arai ipedorete yes aitolot Aswamisiot naa)

Nuitegearete

AIMOR AITAMITAM OGURUUPU LO EPOL
e Koipone bo aani itetemuuna ijo Ekristayot / eyuunan lo abeit? Koipone bo aani ipedorio ijo
ajenikin / amisiikin itunganan yen erai Ekristayot /eyuunan lo abeit? Aso imarunun /iwadikau
elisit lo iboro lu iswamaenenete kesi/ arai iponesio lu ejaatatar kesi.

AINYAKUN ERIPOOTA

Nutupitono Kanu Esisianakinan: ijaik iguruupun omorata aitamitam icie kotoma oponesio lu ejaatatar
ngun lu eraasi Ikristayon / eyuunak lu abeit kwa iwadikatotor kesi. Kosodi alimokin iguruupun asesen
ilisitin kec. Idi bo iboro kotoma olisitin lu eraasi aswamisinei kwape nat alosenen okanisa? Idi bo eraasi

lu imoriaritos iponesio _kec kwape nat arautu lumunon? Aani bo elisit lo ipuu nuke?

Lolo ilosi oni asesen aanyununeta auni (3) nu idilasi nuka iponesio luka lkristayon / eyuunak.

Itunganan yenisodit 1: Itodiaara Bon Okinga

ASWAMISIOIT NA EGURUUPU LO EPOL: ABOLIASIT
Nutupitono Kanu Esisianakinan: Ipudakin ijo itunga iuni(3) lu ecamunete aseun ikulepek bon. Kwa
ikorakina do ijo akaadin nu APUTOSIA NU ISIPEDORITOS ASISIAN kanuka Aboliasit. Koanyu ebe
isikapikina lu etodiaarak aboliasit aitolot abolia koipone kalota:
— 1% itunganan yenisodit: itodiaar opoga noi
—2" jtunganan yeniyareit itodiar itoronite noi ido itikadikina noi
—3™ jtunganan yeniuniikini itodiar irai yen ipodokit lucie noi, iyapepeara ido obilakina ka
ailipenen aitimio

Itunganan yenisodit 1: (itodiar koipone lo EPOGA noi)

Apupi boolo eong aisimonikin biyai! Alimonokit lolo eong neajai ekodet lo itunga otaun. Ajokuka asipikas
ka nuu noi apotu itunga keere opedosi apupun ailipaka na epol noi ka nutupitono kotoma omoyo. Abu
eong alimok kesi iwaitin kere lu ibusakinitor kesi ajarenena. Ajeni abu eong apedo atiror itawon kec
kede eijirika, naarai apotu keere ikiyasi akanin kuju kanu aijaun Ekristayone /aiyuun akaulo na abu eong
angetakina alimonokin. Eong kotoma abeit arai eong ekalimonokinan lo ajok kakere aiboisit kana eong
bon apedorit— emamei-bobo ecie epedorit kane kwa ka eong! Ido mam erai aumokinet: eong loo adauni
eong isawan 2 elipi kosodi esawa ediopet 1 aswomi Ebaibuli angin apaaran. Osabiiti lo atubor alungit
eong adaun apaarasia 3 kasodi eong alimokin Edeke ainakin eong itunga 150 iyuutu olap kalo. Acamunit
eong ojokan ebe eeanyu Edeke adoketait na elipenena eong noi ka ailung da kotoma abeit ebongokini
ailipka. Erai ibore yen erono noi naarai mam lucie eraasi lu emoyo noi bala kwa ka eong. Mam ngun

ejenete kotoma abeit eipone lo ainakin aijarakec toma aswamu naka Edeke... Oh! Ecie da bobo ngon
eidunyet lo ameran. Itei do bala mam do ber epedori ajenun erot lo elosi oreke da ido orai kereka
isawan 5:00! bon. Ekoto ngon teni apupun ediopet kotoma oijirin ka! Aaa ejaa ngun da, emamei eong
olope ber apak kanuke da kopaana— erai esawa lo ailip! Kwa iwadikautor (Atipet anyoun alosit)

e Koipone bo aani etetemuuna ijo etunganan ngon losodit 1?
o Epodokit nuka aibuses ke elope bon; epodokit akiro nuka omoyo bon, mere Aswamisio
nuka Amina.
e Biyai ijo iwanyuutor edio etunganan ka kalo?

Etunganan wok losodit esubit bala Eparisayot. Iparisayon kesi araasi engarenok luka ekanisa apakio
nuka Yesu. Araasi lu ainakitos aijarakec keere toma aisia ka aisisianakin ekisil loka Musa. Araasi kesi lu
apodokitos nu ekamunitos atupite ikisila luka Edeke ka aijar kotoma adolit ‘aijar nu elaunitos’ lu apotu
kesi iyatakisi bobo aimikaanareta acie 365 ka aicoranakineta bobo acie 250 toma Oicorakineta 10 lu abu
Edeke koinakite Musa ido ejaasi ipudakina itunga keere atupakinet aicorakineta ngun kere. Aomitai
Iparisayon bala kesi ti itunga lu alaunitos kakere. Idio itunganan kere amamei nepecep yen apedori
araun yen ‘alaunit’ kwape ka alaunitotor kwii.

Konye ejaa ngun da, kotoma Obaibuli idumuni oni Yesu irwana puu noi itoronit Iparisayon lu emarakitai
kwape lu ‘alaunitos kakere.” Kotoma abeit, akiro nuka Yesu nu adedeng noi mam arai kanuka
amalayan / arai ikamerak, konye arai kanuka Iparisayon. Aso asiomata nu abu Ngesi kolimokite kes:

Kosiom Matayo 23:1-7, 23-28.
e Kotoma okokoron kalu, inyobo iwomit ijo arai aronis naka Iparisayon?

o Ajaatatar Iparisayon aswamusinei keere nu ajokak, konye nuka kotoma eraasi lu
erangaaka / esinyooko, apogaka, lu alelakinitos / apodokinitos nukec bon ikulepek, ido
itopolooritos nukec bon. Mam kesi apodokitos nu ikamunitos itunga konye apotu
ijaikitos ikisila lu etioko noi, mere aicorakineta nuka Edeke. Mam itunga apedorete
aitodolikin ikisila lu etolomuutos Iparisayon. Karaida mam kesi ikulepek araasi
ikadolitok, apotu itodiara itei bala araasi ikadolitok ido kotubonokinete erono noi
idio itunganan yen mam arai ikadoliton. Mam Iparisayon araasi lu apodokinitos
nu ikamunitos aijar aijar nalaunan kwape ka apodokinitotor nu ikamunitos
atakan otonga kwape ikalaunak.

Karaida eraasi Iparisayon ka etunganan lo nan etodiarit abolia wok aanyunet na ilamaara noi kanu, oni
kere ipedori adumun acodunio na aijoseikit ebe irai oni lu ijaitoma omoyo noi aitelekaarit ejautene
wok obe loka aiyuunitewok, arai bo nat aituputooro bala Ekristayot / eyuunak konye opupi ijo kotoma
kon ebe ilwana ijo noi kama ejai Edeke. Mam Edeke epodokit noi nu iswamai oni kokinga kwa
epodokitor Ngesi nuka eidicanewok nepepe ka Nges. Aswamisio wok nu kokinga ekoto kolomutu
kotoma oidicane wok loejok noi ka Nges.

Aso kwana aanyutu itunganan wok yeniyareikini.

Itunganan Yeniyareit 2: Aijaanakin Komamei Amina

ASWAMISIOIT NA EGURUUPU LO EPOL: ABOLIASIT
Nutupitono Kanu Esisianakinan: Itwasam Akaadin nu APUTOSIA NU ISIPEDORITOS ASISIAN.

Itunganan Yeniyareit 2: (ltodiaar Kwape Yen itikadikina, kede aomisio nu elosikinitos nuarokok, kosodi
adolokin ne idedengaror/ inyunyurikinor ijo inera)

Buu! Doo apaaran. Apasit eong! Ajaut toma okanisa ejai ayangaarit apak ka na EPOL NOI! Angon
esabiiti etwasamai eong apak ka aingaranakin icie itunga. Nesi teni alimokina ecokon eong ebe arai
eong arereng na epol noi nejai ekanisa! Lolo abu eong epejokite itunga iuni(3)lu adekasi kasodi ainar
kesi inyamat. Bobo osabiiti lo atubor, abu eong etemonok adukunion naka etogo apuserut... (ogeari
anyunyurikin) Mam ber eong acai bala amisiikit eong aberu daa ngin. Abala eong ijo, mam berya
itodiarit aiyalama na epol da. Abu bo kotema ebe eyalama, konye ebucit do asubit bala arai apedori ke
adukokinio etogo. Kotoma abeit mam eong etau ekoto eipone itunga ka kangun. Mam ejenete
adoketait na auniarar eong apalite ikaboro kede agogonguka kanu aingarakite kes. Eeba elimuno ber,
eong da ejai ekakale lo ebeit eong aingarakite kede aitanyam. Konye itee ijo apuserut naa taai mam
ber itoduunit da bala isialamikit nu eswamaikin nges. Ekoto itunga ayongite noi ebe erai akagogongu.
Apuserut na bang, orai ajeni ti mam engarakit da.

e Koipone aani itetemuuna etunganan lo iyareit 2?
o Iswamai aswamusinei nu okanisa kede agogongu konye ejaasi ka aimisio nu arokok ka
alosikineta nu epaaritos.

Etunganan lo iyareit 2 arai lo apodokinit noi nu ikamunitos eyemutuke olopet bon. Ajai aswamu
aswamusinei nuka Amina kede aomisio nu arokok kosodi da kede alosikineta nu epaaritos — tetere icie
ituritos nges. Aso asesenata asiometait bobo acie na inera nu ikamunitos ationis naa.

Kosiom 1 lkorinton 13:1-3.
e Kotoma asiometait kana, inyobo amamei kotoma otunganan kalo iyareit 2? (amina)

Isisianakini Ebaibuli oni kotenan ebe aijaanakin lucie itunga komamei amina otauon wok mam erai ibore
yen isilosikina! Imisiikinit oni kotoma asiometait kana ebe ibusakinit oni ajaute kede amina tetere
Aswamisio wok nuka Amina eraasi nu ibecokina nu ejai ameda.

AIMOR AITAMITAM OGURUUPU LO EDIT

Inomaa ber ijo ebe abu etunganan loiyareit 2 obu neijai ijo kanu adumun aicoreta. Apotu kopuputu
eijiri elimonokinio kotoma 1 lkorinton 13 konye mam kesi apupete bala aminun noi. Akotosi kesi ti
aminun, konye koipone bo aani abeitor kesi amina icie itunga? Noi noi ngun lu eminasi aiswamaunun
iboro lu itunyunyurikinete / itikadikinete itunga. Aicoreta nu eipone enyoin ti ijaik ijo etunganan
loiyareit 2 kanu ikamunitos apoloo kotoma amina lucie?

AINYAKUN ERIPOOTA

Alibunet Naka Amina

Arai ikoto oni apoloo kotoma amina, ibusakinit oni duc abongoonor nejai alibunet naka amina.

Kosiom 1 Yokana 4:7-9.
e Ai bo elomunitor amina? Elomunit Amina kama ejai Edeke. Erai Edeke amina.

Kwape elomunitor amina kama ejai Edeke, ibusakinit oni asesen mama ejai Edeke kanu aijaikin oni
amina na epol kotoma apak na ipupiya oni amamus akote aminun.

AITODIAAR KOTOMA ASWAMISIOIT MAMA EJAI EGURUPU LO EPOL (ARAI ITOJOKAA 1JO)
Nutupitono Kanu Esisianakinan: Koseu itunganan yen ecamuni abunere iingaren. Koinak nges ekandol
lomam inokokitai. Olimok itunganan yen aseun abunere iingaren ainokokin ekondol. (Mam epedor
ainokokin ekandol omamei ne elomunia akim.)

ingit:
e Kanuinyo mam ijo ipedoritor ainokokin ekandol kon?
o Naarai emamei eong akim na inokokinet nges.
e Inyobo ipuda ijo?
o Akim /Nelomunia akim. (Akibiriti)

Nutupitono Kanu Esisianakinan: Olimok itunganan yen aseuna abunere iingaren opaik egwoi oingaren.
Aso koinak icie itunganan yen ajai toma aisisia ekandol bobo ecie lomam inokokitai. Aso kolimok
itunganan yen apaikinit iingaren ainokokin ekandol loka itunganan ayen iyareit yen iinak ijo ekandol
lomam inokokitai. (Mam ngun da epedoros naarai eringa emamei ne elomunia akim).

ingit:
e Kanuinyo mam ijo ipedoritor ainokokin ekandol loka eidunyete kon? Naarai mam ekandol ka da
inokokitai.
e Biyai ejai adio acoa kanu aitam ainokokin ekandol loka icie itunganan omamei akim kanejai
lokon da ekandol? Kotoma abeit mam!

Kwape mam oni ipedoria ainokokin ekandol omamei ne elomunia akim, oni da kotoma abeit mam
ipedori araun lu ileleba kede amina komamei Lo elomunitor amina.

Nutupitono Kanu Esisianakinan: Aso do kwana iingaren naka atukot, inokok akandol na apolon (arai
ijaatatar ijo na aburon noi).
e Kotema, ‘Yesu Nges Aica naka akwap. Alibunet naka aica wok ebunit kama ejai Edeke kitorunite
toma Yesu Kristo.”
e Ingit itunganan yen iyareit 2 alosite iingaren, ‘Arai ibu ijo ne elomunitor akim naa, biyai ijo
ipedori ainokokin akandol kon?’ (Eebo.)
e Olimok Itunganan yenisodit yen asalakini aigwo iingaren inokok akandol ke.
e Kotema, ‘Kwana do ileleba ijo kede aica naarai ijai ijo imoot ne elomunitor akim /aica. Biyai
ijo kwana ipedori ainokokin akandol naka eidunyet kon?’ (Eebo.)
e Olimok nges inokok akandol locie je lo itunganan ayeniyareit.

e Nunyoika isisiauni oni kotoma aitodiaaret kotoma aswamisioit kana?
o Yesu Nges erai Aica ka alibunet naka amina wok. Mam oni ipedori aminun noi ojokan
komam idumunit amina Ke.

Edeleleu ojokan ebe ibusakinit oni alosit toma alibunet naka amina tetere ipoloi kotoma amina kanu
konyet oni da aitodikin lucie amina naka Kristo.

Apoloo Kotoma Amina

Kwape apotu oni alimuutotor, ipedori oni apoloo kotoma amina kopipone lo ailipenen ka alimonokin
Edeke aiyatakin amina wok. Koanyu neta ejaasi aomisio bobo acie.

1. ILIPANAK LUCIE
e Epoloi amina kwa ilipanakina oni itunga— Karaida ngun lumam oni ikoto / isimaarit / itojokit.
ilip Edeke koinak ijo amina kanukec. Kwape iyangaikina ijo apak ailipanakin kes angin
apaaran, iumokini ijo eipone lo ijulakina Edeke ejautene loka aomisio kon kanukec.
Eyangaikini naa apak!
2. ISWAMAU / ORIMA

e Epoloi amina kwape ibwaikina oni toma aswamisioit; amina mam erai ejautene lo aipup ejok.
Apakio acie erai aswamisioit. Kanuka angun, karaida mam oni kotenan ipupi ne ekoto
aminun, ipedori oni aiyatakin atamakinit nu ipedori kere aitodikin amina mama ejai
itunganan icie kosodi ailip ebe ejautene lo aipup aminun opolou kotoma kon mama kec.
3. KOYANGAIK APAK AISISIA NU IKAMUNNITOS LUCIE
e Ne duc isisiaa oni nuipu nu ikamunitos lucie, amina wok kanukec epoloor.

Kiitunite ebe: Aminun yenicie itunganan mam erai apolouke ebe icamanara/igangit ijo aswamusinei
kec kere. Arai ejai itunganan ediakanari/ iswamai aronis, erai ebe mam oni igangit aronis, konye imina
oni ikadiakanaran. Abu Yesu koyangainikini apak nepepe ka amalayan ka etelemak esolo nepepe ka lucie
ngun lu adiakanarete kokiding naka otunga. Mam Nges etojokaarit nuka aronis kec, konye amina Ngesi
kes. Abu konyami kakes, abu omorenenei aijarake nepepe kakes, ido abu ijaanak kes kotoma amina Ke
na epol noi kanukec.

Itunganan Yeniuniet 3: Aijaanakin Nepepe Kede Etau Lo lleleba Amina

ASWAMISIOIT NA EGURUPU LO EPOL: ABOLIASIT
Nutupitono Kanu Esisianakinan: Itwasam Akaadin nu  APUTOSIA NU ISIPEDORITOS ASISIAN .

Itunganan Yeniuniet 3: ( Itodiar Ka Aiyapepeara Ka Abilakina) — Ekoto orai aberu /Apese

Apupi eong duc aitalakaario na epol noi kede (itunganan 1) ka (itunganan 2). Eraasi kesi lu omooyo cut
ejok ido iswamaete iboro luipu lu ejokuka kanuka ekanisa. Konye etei bala mam nepetam da eong
apedori adolokin araute lo ajok kwa kakesi. Lolo abu eong atamakite ayangaikin apak ailip, konye akaulo
na adakikan adis noi, abu akooka odoo kosodi akungi acila, abu do eong apalaa ailip kasodi alosit
aitalaun amusungun ke kasodi awenikin abandeji. Katipet odoli do bobo esawa lo ayangaar iduwe
osomero. Akaulo kangin, abu eong alot misiri aswamu. Ajai do eong orot abongun ore, abu eong
agwou adolokin apuserut na oidunyet kanen. Ejai aberu na ocan — eyapiei ne atwaniara okilenike, ido
epupi adwaris na epol noi. Kotoma abeit itimokit eong ejauteneke noi. Apotu isio ayangaikisi isawan idis
kwaen aimor einer kede bodo eong aingarakin ngesi aswamu na acuwanar igoen,” kwaen, ekaulo kangin,
abu eong amor kanges ailip. Abu kosub bala abu iyalamikin noi adepar, konye orai kosubite bala ejaa ti
nuipu nu apedoria eong aingarakin noi adepar nen. Epupi atauka aiturur noi kanuke. Orai eong asubite
bala emoyoikit noi kwa ka alucie, ti aticepak apedoo aiswamaun nuipu noi. (itukumik akou) Papa,
engaingait itimoi eong kanu iwaitin lumam eong adolitor. Akoto eong aijar aijar na itopoloorit / itubusikit
ijo. ltodikinai eong eipone lo ebeitor eong aitwasam apak ka ojokan ka eipone lo ominunet lucie kwa ti
ikotor ijo eong aminunia kes. Epuda eong aingarakinio Kon, ajeni eong ebe mam eong apedori aswamu
nuu koiponeka bon elopet / owaika bon elopet / kanuka bon elopet.

e Koipone bo aani ipedora ijo aitetemuun itunganan yeniuniet 3?
o lyapepeara, epodokit lucie itunga, aitodiarit amina erai eipone lo angin apaaran kotoma
aijarake. Erai teni ngesi abeit Abalang / Amuunyu ka aica.

e Koipone aani abu ngesi itwasamaa apakike? Eswamaenenei Aswamisio nuka Amina,
Epudaenena aiyangaikite apak kotoma ailip.

e Koipone bo aani ijenuna ijo ebe ajaasi ngesi kede etau lo ileleba amina? Abu kopup aiturur
otauke ido apodokite ationis na adoikit aidunyet, abu komoenenei aitopoloorit Edeke / aibuses
naka Edeke.

AIMOR AITAMITAM OGURUUPU LO EDIT
Kosiom Luka 18:9-14
e Ingai bo abu Edeke itur kotoma asiometait kana?

e Inyobo esuumuikinio kanu ikamunitos nuu? (Kiitunite nu apotu oni esisiaatos nu ekamunitos Iparisayon.)

e Aani bo kotoma abolisio kanu auni (3) iwomit ijo itetemuunit ojokan eipone loka Ekristayot / eyuunan lo
ejai Edeke emoot? Kanuinyo?

e Kiito asisian na okau nu ikamunitos aitetemuunet kon na ibecokina kede Ekristayot/eyuunan lo ebeit.
Koipone bodo ti aani itemunia ijo aitetenaar Ekristayone kon kotupitete nu ber kwana isesen oni
kotoma aisisian kana?

Abu itunganan yeniuniet inyikokite aswamusinei ke nuduc nepepe kede etau lo epuda noi aitopoloorio
naka Edeke. Amameototor ngesi adio aitutuoret na itegelikina, ido mam ngesi arai na ajenaara kwape
nat itunganan yen itegelikina noi, konye ajaasi ngesi kede etau lo eleleba amina kosodi emoyo lo
ainakina aiswamaenen kotoma amina. Abu iswama kede asianut naka etau kosodi amoenen Edeke
kotoma ailip. Arai ngesi an amunoono kotoma aswamusinei ke nu angin apaaran konye da bobo
opodokite ipudesia lu ajaasi toma oidunyeta ke. Itunganan yen yeniuniet 3, itodiaarit ebe mam erai ebe
ekoto oni araasi ikadolitok tetere ijaanakini! Ipuda Edeke ebe ejaikisi oni Nges lu ijaatatar oni (aijarawok
na angin apaaran) kanuka aibuses Ke / aitopoloorio Nges.

Aijaanakin lucie itunga kede itawon lu ileleba amina nges eyangauni aitopoloorio/ aibuses mama ejai
Edeke ka aijaikin lucie itunga aiturite Nges! Mam oni ipedori kotenan araut aica naka akwap komamei
etau lo ileleba amina. Eipone bon lo opedoret ajaun kede etau lo ilelebe amina nges lo amoenen
aitopoloorite Edeke / aijaikite Edeke aibuses atia na aibuses wok ikulepek.

Angetakinet

Kotoma aisisiaeta adis nu atuboros kiitu oni bobo aswamusinei nuipu nuka Ekristayot — ekoto oni araut
abalang / amuunyu ka aica, ido ekoto oni ayangaun aitopoloorio / aibuses nejai Edeke. Konye mam ekoto
nepecep imuroki oni ebe agogongu / apedorit na aiswamaun nuu keere ebuni kama ejai Edeke. Itegearos
kede ajaute ka eidicane loejok nepepe ka Edeke. Ne emameor nen, iputoori oni kwape ka itunga akwii
iyarei lusodit— arai iswamai iboro lu ejokuka okinga konye olwana ijo kama ejai Edeke / arai bo
aijaanakin konye komamei amina ido oraunun itunganan yen inyunyurinikin ka adedengaanar.

1JO ILOPE BON AITOONOR OTAUKON NU ADAUN AISISIA
iitoono ber ijo kotoma otunga akwii lu aboliasit wok — ingai bo ibucit ijo aputoorit? ilip Edeke irereo
etau kon ka aitodikin ijo abongonokineta nuka aingiseta nu etupakinete:

e Biyai eong akoto Edeke adumun aitopoloorio / aibuses ka aiturio kotoma kanu eswamai eong?
Arai/ Biyai eong arai lo apodokit noi lucie itunga aiturite eong?

e Biyai eong ajai amoot kabeitonut nu ikamunitos Edeke, / arai bo ajai eswamai iboro lu ejokuka
koking? Eipone ediopet lo ojenunet nges lo airereor eipone lo itunganan yen irai ijo ne
emameor yen ejai esesenia ijo. Koipone aani iyaitor ijo ekale kon ne emameor yen ejeni?
Koipone aani iinakinar ijo ne ejaasi iboro lu ikamunitos aswamu naka Edeke ne emameor idio
itunganan yen eseseni? Biyai ijo imina teni kabeitonut/ arai bo irai ijo yen ipodokint noi
itunga awomit ebe irai ijo ikalaunan?

e Biyai eong apedori kotoma abeit amina eidunyeteka, arai bo epudakin eong ailip Edeke
aijulakin etauka tetere eong apedori aminun kabeit?

Aso ilip ijo ilope bon, ilipata iyarei iyarei /arai bo kwape eguruupu / atukot tetere Edeke ijulakini
itauwon wok ka aswamisinei wok opedosi kotoma abeit aitodiaar aica naka amina Ke mama ejaasi
atutubutawok nu ilomunitor oni.

Asisiaeta wok nu etupakinete epote aisisianakin oni eipone lo opoloet kotoma omoyo tetere itawon
wok ituluoro lu italakaaritos Edeke.

Asisian 4: Alemar Aronis Ka Aisiteteun
Aomisio Wok

Akirot Na Epol:
1. Ibusakinit oni atupakin Nutupitono Kanu aipikor aronis tetere iraun kwape ka Abalang /
Amuunyu ka Aica kotoma Atutubeta wok.

Iboro Lu Itwasama:

e Eitaabo Loka Esisiak: Adoketa Nutupitono kanu Aipikorio Aronis (nepepe ka ikokoron Lu
Obaibuli ka Aputosia)

e Aputosia Nu Isipedoritos Asisian: Aboliasit naka aicunyicunyeta Nu Epolok irioko (ijeru / itolomuu
Akaadin nu iriamete adolere angin itunganan adumun akaadi adiopet 1 —otub awai ekokoro
losodit kanu aitodikin eguruupu kosodi atubunun lucie aicunyicunyeta nu epolok irioko kosodi
aibwaikin toma abakaasa / arai aikaapu)

e Aputosia Nu Isipedoritos Asisian: Aputosia Akanyikape (6) —auni (3) nuka Adoketa Nutupitono
kanu ‘Alemar Aronis’ Kosodi auni(3) nuka ‘Aisiteteun Aomisio Wok’

e Apapula Na ltoduunit Adoketa (9) nuka Aipikorio Aronis (Iltolomuu / arai Iwadikaik Toma Abao)
ideununite aiboisio kiding naka angin adoketait

Nutupitono Kanu Esisianakinan: Erai ibore yen epol noi aitetemoonor aitodiaanareta kotoma asisian kana
eringa ijo itolosio asisian kama ejaasi esisiak tetere ijo ijeni ojokan ebe eraunete nu isipedorete esisiak
amisiikin / aikamun apoita naka akirot na isisianakinio. Bobo da, aboliasit na eguruupu lo epol ipudakin
alingakinit aitemonokin kama ijai ijo esisianakinan, kanuka angun, koanyu ebe ilingakini ijo adumun
iboro lu ipudakin aboliasit sek eringa apaaran/ apak naka Asisian kangin.

Nuitegearete: Apianar Naka Abalang / Aimuunyuikit Wok

Kotoma Asisian nasodit 1 apotu oni asiomitos Matayo 5:13: ‘Iraasi yesi abalang naka akwap. Konye arai
kepianar abalang, itemokinio bobo kainyo? Mam bobo ejai ajokis, dimarai ebukorio kinga kicakacakata
itunga.’

Apotu oni eneritos nu ikamunitos ajokis ka aibusakinit na ajaut ka amuunyu / abalang kede eipone lo
ibusakinitor aijarawok aputoor kwape ka abalang/ amuunyu mama ejaasi itunga lu atutubeta wok.
Kwana ilosi oni asesen atutubet na iyareikini naka asiometait kana — Nunyoika iswamaunos arai
‘kepianar’ abalang.

Alemar Aronis

e Inyobo aronis? (aswamu nu eroko, aomisio nu arokok /arai aswamisio nu arokok,
aitunyunyurikin Edeke)

e Inyoin bo apolou naka araut yen ‘ileleba aronis’ / ‘idukurit aronis’? (ikoto aswamu aronis, ijaa
oni kede einono loka aronis, ejautene lo isubutere oni erai lo adiakanar, ijaa oni kede aronis
toma aijara wok)

ljaikini aronis oni araun lu ipianiar ka araut lumam ipedori aijulakin atutubeta wok. llosi oni aitolot
aboliasit na epatana kanu ajenuna ebe lu bo angai kaoni ibusakinit aipikor aronis kotoma aijara wok,
ido lu bo angi kaoni emamei aronis kotoma aijara wok.

ASWAMISIOIT NA EGURUUPU LO EPOL: Aboliasit naka Aicunyicunyeta Nu Epolok Irioko
Nutupitono Kanu Esisianakinan: itodik eguruupu akaadin nuka APUTOSIA NU ISIPEDORITOS ASISIAN
aarei (2): adiopet kede aicunyakinet na eorori kosodi adiopet kede aicunyakinet na irionon.

Aicunyakinet na eorori egwoikit etau lo elai lo emamei aronis
kosodikini Aicunyakinet na ileleba ne irionon egwoikinit etau lo

ileleba adiakar/ aronis.

Kanuka aswamisioit kana, ibuni oni aitwasam iingaren naka atukot. Etiakak kwana aiboisit na kotoma
owaitin iyarei (2):

e Ewai losodit 1 - ‘ileleba aronis’

e Ewai loiyareit 2 -‘lo emamei aronis’

Nutupitono Kotoma Aboliasit:

1. Angin idiopet kayesi idumunete akaadi na ejai aicunyakinet toma. Akaadi ngin nges itoduuni ewai
bo aani kotoma atukot lo ebeit ijo alosit toma: Akaadin nu ileleba aicunyakinet na irionon = ewai lo
‘ileleba aronis’, /arai akaadin nu aicunyakinet na eorori= ewai ‘lo emamei aronis’.

2. SIRI isesen /iwanyu aicunyakinet na akaadi kitoni eong aicorakin ebe adol do kwana apak na yes
asesen / aanyun. ldarite akaadi kon igwaite ne ejai aicunyakinet siri idio itunganan ewanyu
aicunyakinet na akaadi kon — Toni ijo da ilopet mam idadaikin aireikin!

Nutupitono Kanu Esisianakinan: Itodik kesi akaadi na APUTOSIA NU ISIPEDORITOS ASISIAN na ejai
aicunyakinet na irionon kosodi aitodikin kesi ebe akaadi naa nges eyangaari kesi owai lo edaunitai
aitemokin kesi oingaren naka atukot lu ‘ileleba aronis.” Itodik kesi akaadi na eorori aicunyakinet kosodi

aitodikin kesi ebe akaadi naa nges eyangaari kesi owai lo edaunitai aitemokin kesi

oingaren naka atukot kwape ‘lu emamei aronis.’ .
e Aso okorokor angin itunganan akaadi adiopet (ITWASAM NU

ICUNYANAKITAI NE IRIONON BON)

o [siitik kesi amamus aireikin akaadin kec!

e [diope-idiope , iworounun ingin itunganan keere iingaren kosodi alimokin kesi angin itunganan
angoliar / aireikin akaadin kec kosodete aitodikin mama ejai atukot keere naka esisiak.

e Kolimok kesi alosit owai lo itebeikitai akaadi ngin oingaren naka atukot kosodi ainyikokit
aikeun akaadi ngin kuju otakani kama ejai atukot keere.

e Ne edaunatar itunga keere areikin akaadin kec, esisiak KEERE ejaunos owai lo atukot lo
itebeikitai ‘ileleba aronis.’

e Kosodi konyet asiomun ekokoro lo etupakini:

Kotupitete nu iwadikatai toma 1John 1:8, idiaka oni keere . ‘Arai kinera ebe emamei oni adiakar,
kimoda bonik ido emamei da abeit kotomawok.” Kwape idiakaritor oni keere, ibusakinit oni keere
ajenun eipone lo olemaret aronis ngin tetere oni ipedori araun abalang na itemokinitai.

1JO ILOPE BON AIREREONOR AIJARAKON KOSODI AILIP

Aso ayangaikisi apak na edit ailip asalitos oni igwoi kwape ijaar. Imala Edeke kanu aisumunet Ke naka
atim kosodi ailipa Nges aijaikin oni itawon lu einakina ka Nges aingarakin aitodikin oni ojokan
nutupakina kanu aipikor aronis wok.

Nutupitono Kanu Aipikoria Aronis

AIMOR AITAMITAM OGURUUPU LO EPOL

kainyo? Biyai oni irai lu emamei bobo ajokis, dimarai abukorio kinga kosodi icakacakata itunga? Karaida

kesubit aronis wok bala epol noi, itacaunit Ebaibuli ojokan noi koipone lo aijaikin oni nutupitono kanu
alemar aronis ido itogogongoikit oni ojokan ebe apedor naka Edeke epedori aipikor aronis wok keere.
Apedor Ke nges ijaikini oni aitemokinio araun abalang na ejok bobo!

Kotom Aisiasiaet wok 2 nu etupakinete, ilosi oni aisisia nu ikamunitos nutupitono auni(3) nu epataka
kanu aipikoria aronis kotom aijarawok:

1. Alemar Aronis

2. Aisiteteun Aomisiowok, Kasodete

3. Aburonokin nu arokok nepepe Ka Nu Ejokuka

Alemar Aronis

Nutupitono Kanu Esisianakinan: Kwa pe Isisianakinia ijo atiakununeta aarei (2) nu etupakinete, iwadik
angoli enaaba ka akou naka Aisisia toma Abao /Amanula. Kosodi konyet do aitodiaar APUTO NA
ISIPEDOORIT ASISIAN Na egwoikinit aomisioit Na Itetet Na Elosikinitai. Kosodi konyet ainyikokin
aiteteminikin esisiak angin adiopet kakesi, inyogoonori adoket Nutupitono nu adaun aisisia tetere kes
egearete aitunun nutupitono ngun keere. Ejai da bobo apapula toma OITAABO LOKA ESISIAK na
ejaasi adoketa Nutupitono ngun keere akanyikaongon (9) nepepe ka ikokoron lu Obaibuli lu inerasi
ngun.

Aso ageasi koipone lo asesen adoketa Nutupitono auni(3) Nu Alemar Aronis.

1. Isisiau /Ojenik Aronis Itodia ( APUTO NA ISIPEDOORIT ASISIAN : Akan kede
Aicunyakinet Na Irionon)
ilip Edeke itodik ijo aronis ngin na ejai aijarakon na ekoto Ngesi ijo atupikn
kanu aijulakin kotoma. Emina orai aticepak ibore yen iswamai oni kwape nat
esiomit — arai bo not emina aticepak orai ibore yen akuroki oni aswam —
kwape nat amina angor wok kwape kobu Kristo eminar Ekanisa.

Iseseni oni Daudi iswamai nuu kotoma Isabulin 139: 23-24, na ebala ebee: ‘Wu Edeke, Kongicai,
kojenu ekatau: Kitemoi, kojenu akaomisio: Koanyu arai ejai ediorot loerono kotomakang, ido
ingarenik eong korot lomam edaun.’

2. Kolimo Aronis Kosodi Adunmun Aitimio itodia (APUTO NA ISIPEDOORIT
ASISIAN : Aputo na Einer lo ekulai kede Aicunyakinet na irionon kotoma)
Ne edaunere aisisiaun / ajenikin aronis, ilimori oni aronis ngin mama ejai
Edeke ka aticepak kakonyen nuka itunga da. 1 Yokana 1:9 ebala ebe:
‘Arai kilimori adiakanareta wok, erai Ngesi lomunot ido Loedolit, isionei
oni adiakanareta wok ido itesegaari da oni kama kamamus adolit keere.’
Kodum aisinyikoikinio— emamei aronis na epol noi kama ejai Edeke! Erai Ngesi Lomunot aitim/
aisioni adiakanareta wok / Aronis wok KEERE.

Arai apotu oni adiakaritos kama ejai yenicie itunganan, emina aticepak koraun oni alosit ailipa
aitimio / aisionio kamakec. Arai abu aronis / adiakar wok komunaa eidicane kiding oni ka luminan
wok, erai ibore yen epol noi oni alimor/ abilakin mama kec kasodete ailip aitimio kec tetere
eidicane ngon itemokinio/ epucokinio bobo.

Obilakin Itoronikin itodia (APUTO NA ISIPEDOORIT ASISIAN : Aputo
naka einerlo ekulai kede Aicunyakinet na irionon kotoma na iriikinitai e
aitub x irwan aarei)

Erai ibore yen epol noi abilakin aitoronikin tetere mam irucakinio aronis

ngin. Abilakin aitoronikin erai apolouke ebe acamun ainakin aibelokin

awai kotoma aronis kangin ka aibelokin mama ejai akote naka Edeke.

Kotoma Yob 31:1 isiomi oni: ‘Abu ketutuk aitutuket kakonyeka, amamus asesen apese ka eimiel lo
adoteu.” Kane iseseni oni abu Yob obilakin aitoronikin kosodi alimor ainakin amamus asesen apese
/ aberu kede eimiel loka adoteu. Arai Yob etunganan lo anyarit Edeke kwape ‘lomam itoronitai,
loetenit’ (Yob 1:8), ejaa ngun da, abu Yob koanyu ebe arai ibore yen engarakini noi ngesi alimor
ainakin ke kanu ikamunitos aronis naponaa. Epedori na aisinyikoikin oni ebe itojokit Edeke ngun lu
ipudasi aipikor aronis kec! Keturoto Edeke ebe erai Nges lo ijaikini oni araut lumam itoronitai ido
luitenit!

Aisiteteunio Naka Aomisio Wok

AIMOR AITAMITAM OGURUUPU LO EPOL
Aso kwana asesenata adoketa nutupitono auni(3) kanu Aisiteteunio Naka Aomisio wok.

4,

llipenen Anginipaaran itodia (APUTO NA ISIPEDOORIT ASISIAN : Akanin Nu ilipete)

Mam oni ipedori aipikor aronis koipone loka agogongu wok ikulepek bon. Kitoni Ekiyakia Paul da
abu kotema atiar kotoma Iromayon 7:19-20: ‘Naarai mam eswamai ajokis naakoto, konye aronis
namam akoto —nges enyikokit aiswamaenen. Kwana arai eswamai

numam akoto asawamu, mam bobo erai eong eswamai, dimarai adiakar /

aronis naiboiei kotomakang nges iswamai ngun.’

Ipuda oni aingarakinio naka Edeke kolema aronis/ adiakar kotoma

otawon wok. Kwape ijenia oni ebe angin apaaran ibuni oni aitereikin

kede acodunio, angin apaaran ibusakinit oni aisikapikit aijara wok

koipone lo ailipenen aingarakinio naka Edeke. Arai na naisiitikini oni

nuka agongakinite amuno wok mama ejai Edeke kosodi nuka ainakina wok mama Ke. lbusakinit
oni atupakin aikwenyaret naka Yesu mama ejai ekesisian Ke Matayo: ‘Kokwenya, kilipa kinyeis
alomar toma acodunio.” (Matayo 26:41)

Ailipenen ducuduc irucokini oni nepepe kede Ngon lo epol apedor noi aipikor aronis/ adiakar wok.
Abu Ngesi kodau aipikor aronis / adiakar ka atwanare, kwape kwangin, ipedori
oni amunokin Edeke ipiko aronis / adiakar naejai toma aijara wok ikulepek!

Aitikitik Aomoom Wok itodik (APUTO NA ISIPEDOORIT ASISIAN : Aomisio
ekulaete kede aicunyucunyeta nu eororoete)

Angin aronis / adiakar ediakario irwana aarei (2)— nasodit kotoma aomisio
kosodi naiyareikini kotoma aswamisioit wok. Kanuka angun, ibusakinit ber oni
nasodit aitikitik aomisio wok tetere itikokini aomisioit na adiakar eraun aswamisioit naka aronis.

Kosiom lkokoron lu etupakinitos luu luka Obaibuli:
Iromayon 12:2: ‘Siri kiputoo nuka ikaru kalu, konye kijulakinos kanuka aisiteteunio naka
aomisiokus, tetere igimorete ka aitigogon nu ekoto Edeke — Akoteke naejok, ka naisiyalamikinit
ka naedolit da.’

2 lkorinton 10:5b: ‘...kijoreori da anginiwomisioit ajaikin nges arimaar Kristo.’

Ipilipin 4:8: ‘Nukawasia, inacan kede anacan, nueraasi nuka abeit keere, nubusakinito keere,
nuedolito kere, nukalaunak kere, nutemela kere, nuisupete kere — arai ejai ajokis kere, ido arai
ejai aiturit — koomoomoete nu ikamunitos iboro kwa kangun...’

Koipone bo aani ‘kijoreoro oni angin aomisioit’? Ne ijenikina oni angin aomisioit na adiakar (kwape
na aanyunet, anguriaenen, ‘etaaritoi aswamu agogongu ido mam lu okaleka isiyalamikinitos nu
eswamai eong kere kanukec.’), ipedori oni abilakin aitoronikin mama ejai Kristo katipet noi
kasodete asekun aomisioit naitetet (kwape na aanyunet, ‘Asekuni eong aswamu kwape mama ejai
Edeke ido korai kanuka aibuses Ke. My eong abuni aipudakina aisiyalamikinio kama kaluka okale
ka, konye amunokin aitalakaar Edeke kotoma aswamuka ka aomisio ka da.”) Nuu keere epedorete
aiswamaun kotoma apak naeedit noi, kwape iyatakinitor aswamukon na angin apaaran. Inyoginyog
/ irucuruc aomisio ngun nuejokuka kwangin neduc ekerikinatar ijo aomisio nu adiakar — Mam
Edeke epasi nepecep da aitimenen ka aingaranikin oni.

6. lkamu Ajenun lkokoron Luka Obaibuli Kede Akou itodik (APUTO NA @
ISIPEDOORIT ASISIAN : Aomisio ekulaete kede Ebaibuli epukoro kotomakec )
Aomoomoenen ikokoron lu Obaibuli ingarakini oni aitikitik aomoom wok ido
icebokinit aitasalite abeit toma aomisio wok. Neduc igeara oni aomoom aomisio
nu arokok, ipedori do oni aiitonor alimunun ngun nu inerasi ikokoron ngun lu
Obaibuli lu ikamunit oni aijen kede akou kanu aisileleb toma aomisio wok kede abeit. Koipone
kalo, ‘isiteteunio aomisio wok’ koipone lo alemanar nu arokok kasodete aburonokin kede nu
ejokuka.

Ne abu Yesu kolosio toma amodingot kosodi Satan abunera acodun Nges, abu Yesu kolimunun
ikokoron lu Obaibuli kanu aipikoria acodununeta nuka Satan kanu ti Ngesi adiakar. Isabulin 119:11
ebala ebe, ‘Engadak eong akonikirot otauka, kenyek adiakar kamakon.’

Itejenikit oni Ebaibuli ojokan ebe aikamun ajenun ikokoron lu Obaibuli kede akou ingarakini oni
aipikor aronis / adiakar. Ipedori oni duc adumun ikokoron lu iriamaros kede aronis/ adiakar naijai
oni itamit aipikor. Arai mam ijo ijeni nedumakina ikokoron ka kangun, ingitu epasita / ecokon lo
ekanisa / arai bo epapero ecie lo epedori aingarenikin ijo eipone lodumunet ikokoron ngun. ikamu
ajenun ikokoron lu Ebaibuli kede akou, ido ebuni aingarakin ijo aipikonor acodununeta neduc
etakanunatar.

ASWAMISIOIT NAKA EGURUUPU LO EPOL
Nutupitono Kanu Esisianakinan: ikeu itodia aputo mama ejai atukot naka esisiak kosodete esisiak

alimun adoketait natupitono bo aani egwoikit aputo ngin. Kwape na aanyunet, ikeu aputo naka akan
kede aicunyakinet na irionon kotoma kosodete esisiak alimun ka eporoto lo epol ebe ‘isisiau / ojenik
aronis!” ipedori ijo akoranakin amakesin arai itojokaarit ijo kosubite bala abolobol: itunganan yenisodit
aikeun eporoto alimun adoketait natupitono na egwoikit aputo ngin, itelekaari apoita! (arai bo eswiit!)

Angetakinet

Oni keere idiaka kotoma otauwon wok. Emamei karaida idiopet kaoni yenimam itoronitai, yenetenit.
Amodokok naka aronis / adiakar wok esubito kwape ka amunauna na apotu oni aanyutu kotoma
abalang: Aronis / adiakar elemar awai/ itiapanaari “ekelai” wok lo araut abalang na ejok. Ipuda Edeke
aitim aswamusinei wok nuka aronis / adwakar kosodi aingarakin oni alemar aronis / adiakar kotoma

aijarawok. Alemar aronis / adiakar kotoma aijarawok ijaikini oni araun abalang na ajokunar bobo ido
ingarakini oni noi noi kakere kotoma aswamu Aswamisinei nuka Amina kotoma atutubeta wok.

Aipokonor aronis /adiakar kotoma aijarawok eyangaikini nutupitono ka aswamu. lwanyu oni lolo ebe
aipikonor aronis /adiakar iswamaun koipone lo nasodit kakere Alemar Aronis Kosodi konyet
Aisiteteunio naka Aomisio wok. Erai nuu akiro nutupakina nu eyangaikinete apak, konye kotitingor.

Abu Yesu kodau aipikor aronis ka atwanare! Epedori apedor Ke aipikor aronis kotoma aijarawok da.

Nutupitono Kanu Esisianakinan: Kwape ingetakina ijo Asisian, kolimok icie itunganan ilip ebe ingarakini
Edeke eguruupu alemanar arokisio nu epukonokini Ngesi kes nu ekoto Ngesi aingarakin kes aipikor. ilip
noi noi kakere ebe akirotoke ka aijarake ebuni aisiteteun aomisiowok keere aisilelebio kede abeit Ke
nepepe ka amina.

Asisian 5: Aburonokin Nuarokok
Kangun Nu Ajokak

Akirot Na Epol:
e Aburonokin aswamusinei nuarokok kangun nu ajokak erai nu ibusakinito kanu aipikoria aronis
kotoma aijarawok.
e |busakinit oni atupakin adoketa nutupitono kanu aipikor aronis tetere oni kiputoori wape ka
abalang ka aica kotoma atutubetawok.

Iboro Lu Itwasama:

e Eitaabo Loka Esisiak: Aigirunet Na Ipikoret Aronis— Aigirunet na aanyunet na enguuriani Kosodi
Aigirunet namam ilelebitai (itolomuu ekopi 1 kanu angin itunganan / eguruupu). Apapula naa
na itoduunit nutupitono edumakinio angeset naka Eitaabo kalo Loka Esisianakinan.

e Aputosia Nu Isipedoritos Asisian: Aputosia nuka adoketa nutupitono 6-9 kanu Aipikoria Aronis
(3 kaimoriarit).

Nuitegearet

Kotoma aisisian na angetakin, apotu etodiasi aboliasit kanu aisiitikinia oni ebe idiaka oni KEERE
kotoma otauwon wok. Apotu oni aanyutu ebe ibusakinit oni aipikor aronis koipone lo alemar aronis
ngin kasodete aisiteteun aomisio wok. Kwana do ibuni oni asesen eipone lo aburonokin aswamusinei

nuarokok nuinaik nuka iwaitin wok luarokok.

ASWAMISIOIT NA EGURUUPU LO EPOL

Nutupitono Kanu Esisianakinan: Erai aitatamuunet naa na epedorio asiomakin mama ejai atukot keere, /
arai bo nat aitodiaar kwape aboliasit “Aimaiming” itunga lu ejaasi toma aboliasit atupite

aiswamaunun nu ejaasi aboliasit elingiling komamei einer kwape isiomununaa ijo aitamitamaet.

Aso kopupok aitatamuunet naa...

Ajai kolo etunganan lo ajai aiduk etogo. Neduc adumuna ngesi isirigin lu elesikina, etwasamai ngesi
kanu adukia etogo motimot — motimot kotoma adoketa. Ne angetakinor etogo, abu okapak ekale ke
aibwot aijular togo loitetet. Buu okwe! Eipone lo emielar ngesi apak ngin! Abu ationis adiopet bon
kojaun: kwape araar lo eboiyei kane alwanikina, mam nges ayapiei kanu aimaniman eipone lo ajaar
etogo loitetet kangin apaaran. Abu ibore yen koyangau ationis / apagelu na epol kanuka etunganan.

Kotoma ageunet, nemam angetakinitere adukio naka arwatat, amina ngesi abunere ne aduki ngesi
etogo adumun ebe akinei ka akokorei nuka iidunyeta etadakaeneno kinga alaro ka toma na etogo ne
ejaasi anyia. Mam naa abu korai ationis na epol, konye kabu kitolomu aicanicanunet. Abu etunganan
lo ongetak adukio naka arwatat kosodi agolokin ne alomanaratar ibaren tetere mam bobo epedorete
alomanar toma togo.

Akaulo na isabiitin idis, abu ngesi kobu kanu aitolot aswamu toma togo, atiun bon ebe ajai ekale loka
imirio idukuritos okoona loka etogo. Abu ngesi kolema etogo loka imirio kosodi angetakin aikajakin
amabaatin toma atunyuru naka etogo, komuno ebee epedori naa aitikokin imirio Alomar toma togo.

Kotoma apak natupakini, abu ngesi kodolu toma togo adumun ebe abunget naka imeniai adaunito
aidukur toma togo kwape orekec itorenenete toma acinyeta nuka abaoi nuka atunyuru kana itetet! Abu
kolema aidukuret naka imirio ka aitalaun ne elomanariata imeniai.

Bobo, abu ngesi kobu toma togo adumun ebe abu eidunyet ecie ituluo etogo aitegeara ebaa ne
agwelanara ajon /ewaragi kanuka itunga lu ocaalo. Ka anyunyura na epol ebe etwasamao aduketait
ke komam nges ecamakit, abu kicorak aberu ngin alemar ebaa ke kanen. Abu kogolok aduketait ka
ekupuulu konyouni abongor.

Etuboros ilapio icie. Abuu bobo, etunganan kobu neajai etogo aanyun ebe abilar ekupuulu ido ajaasi
ikekia engaara swoo. Abu elongwau kebuu aitaraun ere loo aiboisit ke na eyengenena. Etunganan lo
ededeng ido orai ekamaran noi, abu kedau amunaar toma naka etogo kosodi aimanite aibungaar
olope etogo. Arai olope etogo alosite ojakaa (LCs) luka atutubet kanu alemar elongwau loo kotogo.

Awasia ke, abu etunganan olopet ere komisiik ebe, bon ebe esalakinit etogo ke emamei itunganan
kotoma, ajai duc icie ibore alomar aiboi toma. Arai mam ngesi aseuni ibore yen ebuni aiboi toma
togo ke, emamei do bobo abuonokin da ebe epote icie itiangi/ikur lumam ipudai alomar aiboi toma
ka itunga lumam alosikinitos idio ibore yeni ejok. Abu do itojoka ebe ibusakinit do ngesi elopet asekun
itunga Iu epote aiboi togoke: abu kodum ekale lo enapapaara lu alosete aidarenen etogo ke loo ka
aitalaenen aitodol ne ebunia ngesi olopet Alomar toma.

Etuboros ilapio icie, abu elope ere kobongu kanu airikakin aitemonokineta nu awasia nuka etogo. Abu
ngesi iyalamikin noi adumun ebe abu ekale lo idarakite ngesi etogo koipone lo ajok noi ! Ekek da ajai
esalakinit ojokan noi, idirisan da ajaasi ikajanakitai igoen ojokan noi kanu aigalioritor apuwa awai,
kopotu idiritos toma naka etogo da oyuwaara noi komameete ituruturo, imirio ka icie iboro da
lumam ejokuka, kosodi alaro da naka ere apieitai ejok noi !

e Inyobo eswamaunun ne esalakina etogo kwangen emamei ido itunganan kotoma?

o Nunyoika bo abu elope etogo iswama kanu aisukunyaar awai itiang ka iboro ka itunga lumam
epudai?

e Nunyoika bo isisiauni oni kotoma aitatamuunet kana?

Abu etunganan lo kotoma aitatamuunet kana icebokite alemanar itiang, iboro lumam ipudai ka
aisiteteunun etogo ke koipone lo aitalaunun akaulo nu iboro lu egelegela amunaun kosodi aitikonokin
kes amamus alomar bobo, konye neduc ebongununa ngesi, abu kodumununei icie oboro lumam epudai !
Ebusakinit nges angetakin adoketait na awasia naka aipikor itiang /iboro lumam epudai, nges
aisilelebikin etogo ka acoa na epol kosodi aburokin iboro lumam ipudai nepepe ka ekale lo ajokuna lo
abu ngesi koseu aidarerenen etogo.

Eraasi itauwon wok ka aomisio kwape nat ka etogo etunganan kalo. Irwana duc ipikori oni ewai
ediope loka aronis, ido aitiun ebe idoik bobo acodunio acie naitetet. Kwape ka etunganan lo
aitatamuunet kangin, ibusakinit oni angetakin edoketa nutupakina nuka aipikor aronis kotoma
aijarawok koipone lo aburonokin aswamusinei nuarokok nuinaik aiswamaenen nepepe kangun nu

ejokuka. Aisileleb itawon wok ka aomisio nepepe ka abeit naka Edeke ka amina nges eraasi
ayuwaara na ejok noi kakere aitepegaanara aronis abunere alomun aiboi toma otauwon wok bobo.

Aso kesisiaata nu ikamunitos adoketa natupitono 3 nu awasia kanu aipikoria aronis.

Nutupitono Kanu Esisianakinan: Katipet noi inyogoo aisitiikin atukot nu ikamunitos adoketa nutupitono
6 nu angetakin aisisiaun kotoma Aisisiaeta nu erikakin. Aso isisianak apoitan nuuu nu etupakineta da
koipone lo kobu isisianakina adoketa nutupitono 6 nu angetakinos: Iwadikaik adoketa nutupitono toma
amanula / abaoi kosodi aitodiaanar angin aputo na isipedoori asisian eringa ikunyakina apoita /
adoketait na etupakini.

Aburonokin Nuarokok Kangun Nu Ajokak

AIMOR AITAMITAM OGURUUPU LO EPOL

7.

Koker awai kama ejai acodunio (APUTO NA ISIPEDOORIT ASISIAN :

etunganan ekari awai kama ejai aicunyakinet na erionon) ®
Aipikor aronis eputoorit bala ejie. Kotoma ojie, ibusakinit ijo aijen lo —>
asurupi kon. Aipikor aronis da mam itegelikina. lbusakinit oni aijen

aijarawok ikulepek ka anonokusio/anonoku wok. Yakob 4:7 ebala ebe,

"Aso kononokikis aijarakus, mama ejai Edeke. Kitepegata Satan, ido kikeri ngesi da yes."

Kinac acodunio. Arai ijaasi kede anonoku / ationis naka aimat ajon, siri kilot obaa /oseenta do
alosit aiboi kede ipapero kon lu amasete (dodo ijo ebe agwelun esoda). Arai erai anonoku / ationis
kon ekoolo / enyeko, ekoto ijo ainac iboro lu etenyunete ekoolo kon aitodol ne esisiauna ijo
araun lo /na isimonikina kede ngun lu ijaikinit Edeke ijo. Kodum aisinyikoikinio kede akiro nuu
kotoma 1 Corinthians 10:13: ‘Emamei acodunet nakidoikint yes, namam erai naka itunga keere.
Konye erai Edeke lomunot, mam ijalakini yes acodunio adepar nuipedorete yes abwoikin. Konye
neicodunere yes, ebuni da bobo Ngesi aitemokin eipone lokuet kotoma tetere ipedorete atitingikin.’

Itanaik akuwan aswamisinei/ iipone icie luitetiak (APUTO NA '\

ISIPEDOORIT ASISIAN : etunganan ejakai aburokin aicunyakinet na

irionon nepepe ka aicunyakinet na iliyai / na ecai) ‘

Toma aiboisit nakolo ajaasi iipone wok luka aronis, ibusakinit oni agear \ b

aitanaikin akuwan iipone icie yen ejok. Kwape na aanyunet, arai ——-O_
etoronikin eong kanu anyunyurinikin ne abonguna eong ore kasodi 71 N
adumun ebe mam aberuka ipoit inyamat, apedori eong aitaraun iipone yen aingitunun eipone bo
aani ipedorio isio aingarakin (inyobo esalit eringa ekono) airikakin nu ideuna aiswamaar, kasodete
aanyun iwaitin lu aingarakin nges. Arai etojokaa eong amamus alosit airiamunun nepepe kede
ipapero obaa angin abong, apedori eong aitaraun isawan ngun iipone ka yen ajaunun aimor acie /
aboliasio nepepe kede iduwe ka. Arai ajaatatar eong anonoku / ationis na anguriaanen / ka araut lo
/ na adedeng, apedori eong adumun iipone yen aiboinikin ebong aimarunun iboro iuni (3) kakere lu
emalaenena / esialamikitor eong loka Asuban kanuka apaaran.

Ajaute kede Epapero lo /irai ijo Aberu, ajaute kede Apapero na . .
imorananatar ijo akiro anonoku kon (APUTO NA ISIPEDOORIT ASISIAN: =
ltunga iyarei (2) iganganara bonik ka bonik nepepe ka aicunyanakineta nu

ecaete toma atorobusio kec)

Erai na ibore yen epolok nuke noi kanu apedor aipikor aronis!

Kwape itolomuununa asekununeta / aitojokaanareta nuajokak, ka agear

aitanaikin akuwan iipone icie lu ejok kanu aitikokina / aipikoria aronis, eraun ibore yen epatanauni
aipikor aronis ne ebongokinia bobo ajaun. Neduc itolomuuna oni aseunet naejok, ebuni araun na
etamakini apatanuun. Atanaikin iipone yen aitolomuunun aitojokaanareta nu ejokuka epatanauni
arai iswamaata ijo nepepe kede itunganan icie yen ingarakini ka aisinyikoinikin ijo. Odum itunganan
yen ipedori ijo amunokina ido opedorite aingitaanar ijo kotupitete eipudikon lo anaikin iipone
yen ejok ido isinyokoinikini ka aitojokaanar ijo neduc itolomuuna ijo aseunet na ejok kowai

kangon kotoma aijarakon.

Kwape eraar aipikor aronis na etiono, ipuda oni ipapero idiope (1)/ arai ipapero iyarei(2) lu
epedorete aingarakinit oni kotoma autaara kangin. Ekoto ipapero luu koraasi iyuunak luda bobo
emoritos kesi da ainakina wok na aitutuor alosenen kotoma alaunit. Ekoto kesi da bobo koraasi lu
ejaasi eutaara aipikor aronis kotoma aijarakec ido koinakin aimor kajo autaara kec da ikulepek.

24



AIREREONOR AIJARAKON ILOPET BON

Kosiom Ekalimonokinan 4:9-10.
‘Ejokuka iyarei aitelekaarite idiopet, naarai ejaasi ka eropit loejok kanuka aitaritoi kec: Naarai
arai kibiror idiopet kakesi, itonyouni ediopet aupake. Konye itukwii ngin yenijai bon naibiroror,
emamei yen aupake ingarakini aitonyoun.’

e ilip kosodi alimokin Edeke itodik ijo itunganan yen ibunia ijo aicebokit airiamununor
kanuka ailip ka aisinyikoinikin bonik ka bonik kwape imoratar yesi luyarei nuka aipikor
aronis ka acodunio.

ASWAMISIOIT NAKA EGURUUPU (Arai itojokaa ijo): arai erai eguruupu kon lo ejeni asioman ka
aiwadik ido kopedoritos apukunun ikokoron luka Obaibuli, ipedori ijo aitiak esisiak toma oguruupun
ludidik kosodete apukunun ikokoron lu etupakinito kokwap ka abongokin aingiset: ‘Lunyoika icie
kotoma owaitin lu ipedoria oni aingaranakinor bonik kotoma ojie aitepegia / aipikoria aronis?’

e |kolosain 3:16 — kisisianakinete ido kikwenyanaros

e lburanian 3:13 —aisinyikoinikin

e Yakob 5:16 — kolimo adiakar kosodi ailip

e |galatian 6:2 — kodakenenete nuelangirikinito yenicie

e Ipeson 4:29 — kodukonoros bonik ka bonik kwape ejaatatar iipudesia kec

Aitetemoonor Aipikor Aronis

ASWAMISIOIT NAKA EGURUUPU LO EDIT

Nutupitono Kanu Esisianakinan: Itetemoo koingaren naka eguruupu keere loka esisiak eipone lo epedorere
aibwaikin toma aswamisioit angin adiopet kotoma adoketa nutupitono kanu aipikoria aronis na
itilenaaritai (anguriaenen nges erai na aanyunet na itodiaaritai kotoma apapula na igirunitai angeset
naka asisian kana).

e Nunyoika arokisio 4 toni 5 nu idilasi noi noi kotoma atutubet kana?

Nutupitono Kanu Esisianakinan: Akaulo na edauna eguruupu aitijenuun arokisio 4 toni 5 nu idilasi noi noi
kotoma atutubet kana, kosodete konyet atiakatiakaun kotoma oguruupun ido otiakak angin eguruupu
adiopet kotoma arokisio kanu kesi aimor aitamitam. ljaik iguruupun omorata einer kotupitos angin
adiopet kotoma adoketa nutupitono kanuka aronis angin na itijenuutai. Kolimok eguruupu ediopet lo edit
abunere aimor eipone lo apotu kesi kotupatar angin adiopet kotoma adoketait natupitono kotupitete
aronis na aponi otiakakinai kes.

e |twasam Acaat naejai toma OITAABO LOKA ESISIAK kanu aomoomaa nu ikamunitos
eipone lo ipedora ijo aibwaikin toma aswamisioit angin adiopet kotoma adoketa nutupitono
nuu 9 kanu aipikoria adiopet kotoma arokisio nu idilasi nu imarunitai.

AINYAKUN ERIPOOTA

Angetakinet

AIREREONOR AIJARAKON ILOPET BON

ilip kosodi alimokin Edeke aitodikin ijo aronis na ekoto Ngesi ijo aipikor. Koyangaik idakikan idis kanu
eililinga apupokinia kama Keng ibwaikini Ngesi icie ibore (iipone yenaronon, aronis ka icie da) toma
aomisio kon. Kosodi konyet ailip Nges ingarak ijo atupakin adoketa nutupitono kanu aipikorio aronis
ngin / iipone ngin yen aronon.

AIPIKOR ARONIS

AIGIRUNET NA AANYUNET - Anguriaenen

NUTUPITONO

APUTO

ARONIS

ALEMAR ARONIS

1. Isisiau / Ojenik Aronis

Anguriaenen

2. Olimo aronis ido
Kodum Aitimio

0
o

Alimori eong ebe angariani eong kanu
ikamunitos aiswamaenen kagogongu
noi. Engaingait itimoi eong kanu
anguriaenen.

3. Obilakin Aitoronikin
Kosodi Ainakin

e

Mam eong akoto etau lo enguriani.
Itia anguriaenen, akoto eong einer
ebe epedoros aiswamaun / epedori
aijulakin kasodi da aisiyalamikina /
aipup aimal kanu kalu ajaatatar eong.

ESITETEUTU AOMISIO WOK

4. ilipenen Angin
Apaaran (Ducuduc)

A

Epuda eong aingarakinio kenyek
angurian. |Engaingait ingarakinai eong
araut lo / na esiyalamikina / apupi
aimal kasodi da aiswamaenen
aswamuka ka aiyalama.

5. Aitikitik Aomoom
Wok

N

-

Q

Ne anguriana eong, ejai eong
aomoomoi nu akoto eong kanukang
bon. Dimarai, akoto eong aomoom
eipone lo ebunio epelu/aswamu na
ejai iingaren ka aiswamao kanuka
aitopolooria / aijaikina Edeke aibuses.
Akoto eong aomoom nu ikamunitos
Nges atia kanukang ilopet bon.

6. lkamu Ajenun
Ikokoron Lu Obaibuli
kede Akou

Q

B

Ipeson 4:29 ebala ebe: ‘Sirikelomu
adiokirot keere naebosit kaitukekus,
dimarai naejok naeduki lucie kwape
ejaatatar ipudesia kec, kosodi ainakin
asianut ngun luepupunete.’

ABUROKIN NUAROKOK KANGUN NUEJOKUKA

7. Kokera Acodunio

%

Anguriaenenei eong duc ne ajaatatar
eong kede . Ibsakinit eong
arai aitanang alosenen aiboiyeenen
nejai ngesi, arai alimokin ngesi ebe
mam bobo eong akoto angurian cut-
onangak nen.

8. itanaik akuwan
iipone Ecie Loitetet

Ne adumunia eong acodunio angurian,
abuni eong aomoom iboro iuni3 lu
epupenena etauka aiyalama/ lu
italakanaarete etauka.

Abuni eong aimala Edeke naarai
epedori Ngesi aitwasam ejautene lo
iswama kanu ayangauna Ngesi aibuses
/ aitopoloorio.

9. ltunganan yen
emunoono Yen
imorananatar Acodunio
ne edolunia

Abuni eong alimokin __ nu
ikamunitos eipudika aipikor
anguriaenen. Abuni alip ngesi
aingarakin atupakinite aingitaanar
eong ido ne ingisia ngesi eong nu
ikamunitos iwaitin lu egelegela Iu
“anguriaenen” ka, mam eong abuni
nepecep da aitam aimunonikin ngesi
arokisio ka /arai bo aisub bala ajai
eong ejok emamei ationis. Abuni da
bobo eong da aitam aingarakin
aipikor arokisio nu eutaaratar ngesi
arai ecamaki ngesi eong araun
itunganan emoriatar ngesi anonoku ke
/ acodununeta / ka ejie edio keere lo
itereikinos kanges kotoma aijarake.

27




Asisian 6: Araun Ekanisa Lo Erai
Abalang / Amuunyu Ka Aica

Akiro Nu Epolok:
1. Ikanisan wok Icorakinitai Araut Abalang/ Amuunyu Ka Aica mama ejaasi Atutubeta wok.
2. Kotoma apedor naka Edeke epedori ekanisa lo erai abalang /amuunyu ka aica aijulakin
Atutubet kec.

Iboro Lu Itwasama:
e Apapula Na Elal/ Amanula, Abao Na lwadikao, Amakas ka ecoka.

Kanuinyo ibusakinitor Oni Alomar Aimorikikin Kanu Aijaanakin Lucie?

Kotoma Aisisiaeta 3 Nu etupakinete ilosi oni asesen eipone lo ipedoria oni araun ekanisa lo erai
abalang / amuunyu ka aica mama ejai atutubet wok.

AIMOR AITAMITAM OGURUUPU LO EDIT

Kotoma oguruupun ludidik, oomoomaata akiro nuipu noi nu ipedorete yesi keere ibore ijaikit
Ikristayon ka ekanisa ibusakinit aimoriakin aijaanakin lu icanasi. Kotamata aitoonor toni nu kokau
Aisisiaeta nukolo ageunere Oitaabo wok Losodit 1 “NUITEGEARETE AIJANAKIN NA ISILOSIKINIT OWAITIN
KERE” aitodol kwana. Arai epatana kotamakisi aitunun kitoni ikokoron da Iu Obaibuli lu enerasi
akiro nuu acie kaitebeinikina.

AINYAKUN ERIPOOTA

Akiro Nuka Esisianakinan: Ne edauniata iguruupun aimor akiro nu etolomuutu kesi, iyatanak acie
kotoma akiro kanu (apointan) numam kesi kapotu imaruutos/ iwadikautos.

o Abu Edeke ijuk Yesu atwanare kanu aitupucikin iidicanesia 3 lu apotu komunaaros Ne
ediakaratar Adam ka Keba. Eidicane wok kede Edeke, eidicane wok kede yenicie wok bonik,
kosodikini eidicane wok kede isuban Iluka Edeke. Kinyaraikitai oni toma aijaanakin ngin naka
aitupucinikin — ayangaun aitangaleunio mama ejaasi iidicasinei 3 keere.

e  Fraasi itunga lu epol ameda / ajokis mama ejai Edeke — noi noi kitoni Ngesi aijukun Okokuke
kanu atwanikin kes. Arai ber erai Edeke eomit ebe eraasi itunga lu epol ameda/ ajokis noi
kotoni Ngesi atwanikin kes, apolouke ebe kitoni oni da ibusakinit aitodiar apodokite wok
kanuka itunga.

e Kotoma Isaia 58 abu Edeke kobala ebe mam Ngesi ajai abongonokin ailipasinei nuka ekanisa
naarai abu kokurok aidarun ka apodokite apuserun ka ikokiok.

e Ne abu Yesu / arai Paul kolimuna nu ajaasi Aitutuket Namojong ka aurianut, irwana 3 kapotu
kiswamautu kwangin kede aisisianakin na ebe ibusakinit oni amina Edeke kasodete amina
eidunyet wok. Irwana 3 kede aisisianakinet ebe ibusakinit oni amina eidunyet wok. Karaida
erai amina Edeke na epol noi kakere, irwana 3 inera Ebaibuli nu ikamunitos amina eidunyet
wok — naarai eipone ngon nges itodiaara oni amina mama ejai Edeke.

e Kotoma awaragan naka Esamariat lo ajokan, abu Esamariat loajokan opodok etunganan loo
kosodi agwoikin igaraman lu aidario ke ka amukian;, mam abu kolimonok nges eijiri.

e Kotoma aisisianakin na ikamunit amerekekin ka akinei, abu Yesu isisianak ebe ibusakinit oni
akorakin / aijaikin inyamat mama ejaasi ngun lu eriebi etengei, akipi nu emasio mama ejaasi

lu ejakit akure, aipejonokin luadekak /arai ngun lu ejaasi awenisia ka aitanap ngun lu
imujalalasi. Ne iswamaikina oni yenicie itunganan, esubit bala do iswamaikit ngun kanuka
Kristo.

e Inyaraikitai oni aiduk Akabakanut /Ajakaanut naka Edeke. Apolouke ebe ikoto oni itunga luipu
araun lkristayon ido ikoto oni lkristayon iyatakinos noi arimaarit Edeke kotoma angoli ewai
loka aijarakec.

e  Edaunit Edeke aisumunikin ebe, arai kiriima oni Nges, ebuni Ngesi aisirereng oni. ljaikinit
Ngesi oni nutupitono aitup nu epote aingarakin oni aitetenaar aijarawok. Ibusakinit oni
araut lu irimaarit Nges.

Koyangaik apak aomoom:
e Byai ijo iyuunit ebe erai ibore yen ipudai ido korai epelu loka ekanisa aidarenen ka
apodokite lu icanasi kosodi aitodiaar amina mama ejai atutubet kec?

Erai ibore yen epol noi amisiikin ebe apodokite ka aidarenen lu icanasi ka aijulanakin atutubeta wok
mam erai ebe “arai ikoto.” Erai idiopet kotoma oboro lu itoduunitos araut Ekristayot ido eipone lo
itodiaara oni amina wok kanuka Edeke.

Ecaalo Lo Abu ljulakin

AIMOR AITAMITAM OGURUUPU LO EPOL

Kwape apotu oni kaanyunatar, erai ibore yen epol noi oni atupakin aicorakineta nuka Edeke amina
eidunyet wok. Aso kopupok aitatamuunet naka ekanisa kalo lo abu itwasam Asisian naka TCT na
ijaasi yesi lemu isisiaete. Koyangaik apak aomoom nu ikamunitos nu apotu kesi iswamaata kede
aijulakinet na eipone enyoin abu koyangau.

AITATAMUUNET NAKA ABEIT — Ecaalo Lo Abu ljulakin

Ejai ecaalo lo ejai atutubet na icaaloikit. Erai na esipokitai ne elwana ngina toma nejaasi imoru ido
opatana noi. Aminasi bin itunga lu ocaalo kangon aitwasam emuceeri amunaa ajon / ebino ido
okorieete ka aimat etaaba. Acicing kesi alosenen aswamu, konye eraasi lu amerasi duc ajon nuka
emuceeri nu emunaenenete kesi. Amunaara noi ejautene loka aidarite angaleu kotoma ocaalo;
elongate luu irwana atipet 1 kotoma olap, acicing ailosenen akanin kec, ido amameete kede acoloonin.
Igoen kec arai idapaicia/ inyakinyakin, ido acicing iduwe ainap igoen / arai mam erai airapany ainap.

Kowai loka akeriaanut, abu ecaalo itorite ocan. Amamei edio erot lo abeit lo arucokinit kesi kede
eguudo / amairo na apolon — arai esokot bon. Kanuka kanuu, apedorete itunga agwelar ikorion kec
ngupengun bon lu apedorete kesi angirikin ariongakin opurian kec aojau ngin kkeere kitoni osokooni.
Kwape mam apedonoriata agwelanar luepu, apotu itapalautu akorienen ikorion luipu toma amisirin
kec.

Araasi itunga lu ocaalo kalo lkristayon, konye mam kapotu kisisiautos nuipu nu ikamunitos Edeke.
Amameototor engarenon loka ekanisa, ido amameete ipasitan /icokok lu ekanisa lu alosenenete
aiboisit / atutubet ngin naarai mam irotin kec etorosi. Kanu ijo aipejokin aiboisit naa, arai ijo ajalakin
epikipik kon oguudo/ amairo na apolon kosodi konyet agear alosite ka akejen aojau na eyangaikini
isawan 3, omunokina do kere ebe ne ibonguna ijo idumuni epikipik eringa ejai nepenen komam
ekokuaaritai! Amameototor aiboisit na iriamununos atukonokin / ailip nepepe, ido mam apoloete
kotoma omoyo nepecep da.

Abu ekanisa kopup nu ekamunitos ainapeta nuka TCT kosodete aikanikanaun engarenon kotoma
atutubet kec aimorikikin kesi da toma aitutuonoreta. Adaun apak na epol noi, amamei idio kotoma

etutuonorok lu acamunitos alosite ngina — arai alosite na aoja noi ido otiono. Ido karaida ne kepotu
kesi kolosiotor kiton ocaalo, arai ejautene loka aidarite aila lo arono cut ajenete ojokan ebe epote
adekakin. Konye ejaa ngun da, abu Edeke kinerakinos kede ediopet kotoma etutuonorok ido abu
konye do kocamun alosit.

Abu ekanisa ogea aisisiaenen ainapeta nuka TCT. Adiopet kotoma ainapeta/ oprojekts lu abu Edeke
itepesen kes aswamu nges aitalalaar erot lo anyouni ocaalo kitoni oguudo/ amairo naapolon —
aojau naka amairon 10 kitorit kiding ne ejaasi imoru. Kapotu korimaasi Edeke kosodete aitanyanyaar
erot kitwasamaete iswamaeta luka akanin. Arai aswamu na apol noi ido kotiono, konye abu Edeke
isirereng kes. Kanuka erot kalo apotu itiaisinei luka ikorionkec /iraan kec iyatakinos naarai apedorete
aitodol ikorion ken /iraan kec toma osokooni katipet noi nepe eringa ejokuka / eraasi “efuresh.” Erot
lo elal arai apolouke ebe epodorete kesi da agwelar luipu — abu konangak nu kesi aigugunatoi
anapit ikorion kec opurian. Ido adumununete kwana ameda na epol noi ejok, kapotu kodumutu
aisinyikoikinio aswamu agogongu noi ka aitidisiaar ematet. Apotu itunga kogeaasi aswamu adaun
apak na epol noi kotoma amisirin kec, okorieete ka agwelanar ikorion kec luipu atenak atomon
aitelekaar kwa lemu sek ekoriooto ka agwelanar!

Mam bobo ecaalo erai ediopet kotoma kangun lu amamei apol cut, konye ejai ajokunar ka aitemokin
katipet noi. Kanu naarai abu ekanisa ibwaik toma aswamusioit Asisian naka aidarite angaleu kosodi
aisisianakin iwaitin ngun mama ejaasi itunga luka atutubet, angin itunganan kere ejeni eipone lo
imukeet adekasinei nu idilasi ido da angin itunganan ejaatatar ecolooni oreke ka amana ne ekorikit
idiyasio lukuwii. Abu ekanisa ogea atukot na aisisianakin itunga lu apolok ajenun asioman ka aiwadika;
keaanyutu aisinyikoikinet kec aisisia, abu apugan kodumak/ kodukok esomero. Esirereng bobo Edeke
kes kede akim naka eipiei karaida kotoma abeit ebe ipu icaaloi lu ejaasi kiding kesi ka oidunyeta da
kane ijerere akim na eipiei lu eringa emameototor cut kede akim.

Erai ecaalo lo aanyunet naejok mama ejaasi luipu noi koidunyeta kec kanu ikamunitos eipone lo
eyangauna Edeke arerengusio ne erimaaratar itungake aicorakineteke kamunoonut amina lucie. Ne
engitaarere kesi akaulo na ikaru iuni3 Aswamisio adi nuka Amina nu adautu kesi aiswamaun, mam
apedorete aimarimarun keere “mam emarasi.” Karaida ingitaar kotoma olapio iuni lu atuboros, epuu
noi mam apedorio ainamunamun aimarun. Konye arai do kesi aitetemuun ebe iswamaete kesi
aswamisioit naka Amina adiopet 1 arai aarei 2 kotoma osabiiti ido kwana adautu do kesi anaikin araun
do ejarekec lo angin apaaran. Arai eanyutu kesi idio ibore yen ibusakinit aiswamaario, erai kesi alosit
kede arasakin aiswamaar!

e Nunyoika bo aijulanakineta nuka Aswamisio nuka Amina kotma ocaalo kalo?
e Koipone bo aani abu ekanisa ediopet lomam apotu kojenete nuipu nuka Edeke, kopedoratar
aijulakin ecaalo kec keere?
o Apotu Kiswamaata nu abu Edeke itodikite kesi aiswamaun.
o Arai lu ainakina ido okukuraka aibwaikin toma aswamusioit ngun nu esisiaete kesi.
e Toma iwaitin bo aanu epedoria ekanisa lo araun kwape na aanyunet mama ejai ekanisa kon?

Eipone Lo Oyangaunet Aijulakinet

AIMOR AITAMITAM OGURUUPU LO EPOL

Ikanisn lu aanyutu aijulanakineta nuepolok nu atipe atipe kotoma atutubeta kec kesi ikanisan Iu
ainakinos aiswamaenen Aswamisio keere nuegelegela nuka Amina — nu igurupun luipu itunga ka ngun
da nu ikidioko lu iswamarete — ido iswamaenenete kes ducuduc, kwape nat angoli elap/ arai bo nat
akaulo na angin isabiitin iyarei 2!

Aso asesenata iwaitin iwongon 4 lu ipedoria oni kwape ekanisa ayangaun aijulakineta nejaasi atutubeta
wok.

Nutupitono Kanu Esisianakinan: Iwadikaik Atiakununeta 4 nuka Aswamisio nuka Amina toma abao /
arai toma amanula kosodi anyaraun lucie esisiak asiomun.

1. Aswamisio nuka Amina na ingin Itunganan Idiopediopen — Idiope itunganan aijaanakin ekale
ke ka iidunyeta.

2. Aswamisio nuka Amina na Ekanisa keere / eguruupu loedit —imemban lu okanisa itolosete
aswamusioit / oprojekt ecie lo eyangaikini apaaran adiopet 1/ arai apaarasia aarei 2 kesi
angetakin.

3. Aswamisio nuka Amina na Epol - Aswamusinei nu epolok nu eyangaikinete adepar apaarasia
aarei 2, ido duc imoriarite itunga luka atutubet lumam eraasi luka okanisa . (kwape na
aanyunet: adukun /aitemokin erot)

4. Asisian Na ejai Elosi Akonye — Aikopar /Amoranar aisisianakineta nuka TCT mama ejaasi lucie
da.

ASWAMISIOIT NAKA EGURUUPU LO EDIT
e Nunyoika bo lem ejai ekanisa kon /kus iswamai kanu aijaanakina itunga lu atutubet
kotoma angin idiopet atiakuneta kanu?
e Nunyoika bo aijulanakineta nuejokuka nu iwanyu ijo kotoma atutubet?
e Koipone bo aani iwanyuniata yesi Edeke isirerengi / arai aitanyanyaar autaara kus/ arai
ngun nu apotu yesi ojaasi aswamu?

AINYAKUN ERIPOOTA

Ne engetakinor, onyarau iguruupun ludidik aimor ajenanuto kec mama ejai eguruupu keere loka
esisiak.

Angetakinet

Kwape ingetakina noi na lolo, ikoto oni ayangaikin apak aisiyalamikin Edeke kanu aingarakin
aitodolikin nu adaun aiswamaun ka aijulanakineta nuejokuka nu etolomuutu aswamusinei wok.
Koyangaik ber apak aimal/ aisiyalamikin Edeke, oseu ikososinei icie luka aimaa/ arai icie ibore keere
yen ipedorete yesi /ijo aimalaa noi Edeke kanuke kotoma okanisa kon/ kus. (Ajenanut kanu eswamau
Edeke kotoma Aswamisio nuka Amina nu ibusakint ainakinia Nges aimal ka amaiyo.)

Asisian 7: Adoketa Nuetupakinete

Akirot Na Epol:

1.

Ipuda oni Aswamisinei nuka Amina nu egelegela arai ikoto oni / ilosi oni aanyun atutubet
wok ijulakin.
Ailip ngesi idiope ibore yen epol kotoma koipone lo aitolomuun ainapeta nuka Aswamisioit
naka Amina.

Iboro Lu Itwasama:

Eitaabo Loka Esisiak: Aitolomuun Adoketa Nutupitono nu Aswamisio nuka Amina

Apapula na ltodiarit Atiakununeta nu Aswamisio nuka Amina (arai iwadikaikini Apapula na elal
—amanula / arai aiwadikaikin abao)

Apapula na ltoduunit Aisisianakinion na Ejai Elosi akonye (arai iwadikaikini Apapula na elal —
amanula / arai aiwadikaikin abao)

Aitumun Airereor Nu Esisiai

AIMOR AITAMITAM OGURUUPU LO EPOL
Ingai bo epedori aitun iwaitin iwongon lu ayangaun aijulakinet lu apotu oni asesenata kotoma aisisian

na angetakin?

1.

Aswamisio nuka Amina na ingin Itunganan Idiopediopen — Idiope itunganan aijaanakin ekale
ke ka iidunyeta.

Aswamisio nuka Amina na Ekanisa keere / eguruupu loedit —imemban lu okanisa itolosete
aswamusioit / oprojekt ecie lo eyangaikini apaaran adiopet 1/ arai apaarasia aarei 2 kesi
angetakin.

Aswamisio nuka Amina na Epol - Aswamusinei nu epolok nu eyangaikinete adepar apaarasia
aarei 2, ido duc imoriarite itunga luka atutubet lumam eraasi luka okanisa . (kwape na
aanyunet: adukun /aitemokin erot)

Asisian Na ejai Itolosio — Aikopar /Amoranar aisisianakineta nuka TCT mama ejaasi lucie da.

Lolo ilosi oni asesen nunyoika bobo ipedori oni aiyatakin aswamu kanu aibwaikin nuu toma

aswamisioit kotoma okanisa wok.

Iwaitin lwongon

Kosiom Luka 2:52.

Biyai ejai itunganan yen epedori aitun aanu bo iwaitin ngun iwongon 4 Ilu abu Yesu kopoloo
kotoma?
o Acoa, Akuwan (Atakan Kwape ltunganan), Omoyo (Ajaasi Asianut ka Edeke),
Aiswamaanara kalucie Itunga (Ajaasi Asianut ka Itunga)
Nunyoika acie ka aanyununeta nuka iipudesia lu iriamaros kede angin adiopet kotoam
atiakununeta kanu?
o Acoa - asioman, aisisiaun apiirianut kwape nat eipone lo imukeet adekasinei / ariebasia
arai bo eipone lo ayaite aitwasam isirigin ojokan
o Akuwan - aidarite angaleu, ireria lu egogong /Iu esiposi, eipone lo ayuwaarite / eidare
loka inyamat, akipi nu elaete

32



o Omoyo - Aitajario, adukun eidicane nepepe ka Edeke / aikunyakite diye mama ejai
Edeke kotoma oidicane kon ka Nges

o Aiswamaanara kalucie Itunga — ajaut ka iidicanesia kotoma odukone ka aitopol iduwe,
ajaut ka aiswamaanara kede lucie itunga kotoma atutubet

Nutupitono Kanu Esisianakinan: Iwadik iwaitin iwongon ngun toma abao/ arai bo nat olimok esisiak yesi
keere ainyogonyog alimunun irwana puu kitoni atukot keere aikamun ajenun elisit ngon kede akou.

Eraasi lu iwaitin iwongon lu abu Yesu kopoloo kotoma ido itolomuunete da bobo aanyunet na
ikamunit eipone lo ti ebeitor ikalia wok, atutubeta wok, ka aijara wok da ikulepek apoloa. Apakio acie
epatana aipokakina aiswamaenen eipone loka aswamisioit adiopet bon naka Amina — kwape na
aanyunet, aisilosinikin iipudesia luka akuwan bodo kopaen, arai bo aisilosinikin iipudesia bodo loka
omoyo kopean. Konye arai ikoto oni aanyun atutubet wok ijulakin, apolouke ibusakinit oni apodokin
ipudesia kotoma owaitin keere iwongon 4.

AIMOR AITAMITAM OGURUUPU LO EPOL
Nutupitono Kanu Esisianakinan: Otiak esisiak toma oguruupun ludidik. Koinak angin eguruupu iwaitin
iyarei 2 kotoma Luke 2:52— atutubet naka eguruupu loka esisiak kodumutu Apoloo kotoma Acoa ka
Akuwan kosodi nacie atutubet kodumutu apoloo kotoma omoyo ka aiswamaanara kede itunga.
Komorata aitamitam aingiseta nu etupakinete kanuka iwaitin keere Iu adaun akorakin kes. Kwa
inyakunata Eripoota, otupata angol ewai ediope ediope.
e Lunyoika icie kotoma oboro lu lem adau ekanisa agear aswam kanu aijaanakina kotoma owai
kalo?
e Lunyoika bo icie kotoma oipudesia lu idaunit oni ajenun owai kalo kotoma atutubet wok?
e Nunyoika bo acie kotoma aomisio kanuka Aswamisio nuka Amina nu ti ipedori oni aswamu
kanu aitemokina / aitodolikina ipudesia luu?

AINYAKUN ERIPOOTA

Aisisianakineta Nu Ejaasi Itolosio

AIMOR AITAMITAM OGURUUPU LO EPOL

Aswamisioit naka Amina na iwongonikini kotoma olisit wok nges ‘Aisisia Na Ejai Itolosio.” Aisisia na
ejai itolosio nges aswamisioit na ejok natupakina arai erai oni araun ekanisa lo erai abalang/
amuunyu ka aica. Itanyanyaari aijene wok mama ejaasi ngun lu ejaasi oidunyeta wok tetere itunga
epedorete aijar kwape abu Edeke olosikinitor / kopeleikotor kanuka itunga.

Ejaasi iwaitin luipu lu ipedoria oni aisisianakin kotoma koipone lo inyikokitere aitolot.
Nutupitono Kanu Esisianakinan: Kanuka iguruupun lu epedorete aisiom, aiwadik, iwadikaik nuu toma
abao / arai amanula kosodi anyaraunun lucie asiomunun ngun nu iwadikaikitai abao /amanula.

1. Kotoma Alimonokin Ka Aisisianakin kama Ejai Ecokon lo Ekanisa — Icokok lu ekanisa kes duc
eraasi esisianakinak lu einakinitai ayongio /angosibib kotoma okanisa ka atutubet. Aidokokin
nuka ayangaun aisisianakineta nuka omoyo ka aisinyikoinikin ekanisa, epedori kojaasi ka
arerengusio nuipu nuka aisisianakin apirianuto acie kwape nat eipone lo iticaset / itwogoet
ikalia / idukonesia luka okalia ka aitopol iduwe ojokan okalia lu atutubet wok. Epedoros nu
aiswamao kotoma apak naka alimonokin / arai bo kotoma apak acie akaulo na alimonokin
eijiri.

2. Kotoma Aisisian Oguruupun Ludidik — Aimor aisisiaenen oguruupun ludidik ingarakini oni apoloo
kotoma omoyo, araut lu ejaasi lu ikamunitos nuka aingitaanar eipone lo itolosio angin idiope

Aswamisio nuka Amina, ka aijaanakinia iidunyeta wok nepepe kwape eguruupu. Iguruupun
ludidik da bobo eraasi aiboisit na ejok noi aisitiinikinor Aisisiaeta nu idautu yesi kotoam
Oitaabon lu angetakin / arai bo aimor aisisianakineta kalucie lumam aticepak epupunitotor
aisisianakineta ngun. Angin itunganan keere yen ejai oguruupun lu angor / arai oguruupun lu
atumunak epedorete aimedaun kotoma aisisianakineta kanu.

Kotoma Aitutuonoreta Nu Itemokitai kanu Imeeban Keere luka Atutubet — Ipedori ijo aikopun
aisisianakineta nuka Oitaabon luka “Aidarite angaleu”, “Edukone ka Ekale”, ka “Eyaitene Ojok
lo Aitwasam Isirigin” tetere nuu epedorio aisisianakin akaulo naka ailip / arai bo aitemokin
apaarasia acie kokiding naka esabiiti. Isipodoori na lkristayon ka ngun lumam eraasi lkristayon
da aimor aisisia nepepe, anaanar / adukun iidicasnei nepepe, ka aimor ineresinei / aomisio
nepepe.

Arerengusio Nu Aisisianakin Namam Enyaraunitai Anyaraun — Kwape ejaar aijar na angin
apaaran— aipejonokin lu edekasi, aswamu na omisiri, idari ka aitopol iduwe wok, imori amatar
amodio amajaani ka amorun lu akan ka epapero — ipedori oni keere aimor ngun nu
isisiaenenei oni nepepe kangun lu ejaasi kaoni. Aanyunet adipote nges ememba lo okanisa lo
eyangaikini apak amorenen asisian osawan luka ainyam lu apaaran angon esabiiti nepepe ka
itunga lu iswamaata ngesi omisiri. Eipone lo ejokiar aisinyikoikinit aisisia namam enyaraunio
itunga toma anyaraun nges na aitemun aisisianakin Asisian adiopet angon esabiiti mama
ejaasi itunga lu okanisa tetere itunga epedorete aitunit akiro nu Asisian kangin ido tetere
kesi da apedorete aisisianakin mama ejaasi ngun lu iriamununotor kesi kokiding naka esabiiti
kotoma aswamusinei kec nu egelegela.

INOMAANA OTAUKON ILOPET BON KA AILIP
Oyangaik apak ailip kosodi aingit edeke aingiseta nuta. litunite kelingiling apupokin kama Ke kanu

Nges aitodikin abeit kosodi aijaikin ijo aomisio nu itetiak.

Irwana imwasi ai isisianakina oni lucie ngun nu idau oni aisisiaun?

Koipone aani ipedoria oni aitanyanyaar arerengusio/ iwaitin lu isipedorete nu aisisianakin?
Biyai ejaa arerengusio/ iwaitun lu itwasamaa kanu aisisianakin lumam oni iwanyunit?
Lunyoika bo iboro lu ijaikit oni Edeke kanu aisisianakina? Inyobo ekadit oni/ emameikit oni?

AINYAKUN ERIPOOTA
Nutupitono Kanu Esisianakinan: Omorata aomisio. Isukunyuunun esisiak aisinyikoinikin lucie koipone lo

kesi aimor kalucie eipone lo aanyuniata kesi aisisia na itolosio naa iswamaa. Onyarau da bobo kesi

aimor iwaitin bo aanu eringa kesi ejenuna ojokan/ mam ber kesi epedoritos aiswamaun ojokan. ljaik

kesi akiro nu isinyikoikinete apoloor kotoma owaitin angun kalu eringa kesi epedoria /ejenuna

aiswamaun ojokan.

Ainapeta Nu Aitolomuun Nutupakina Aswamu

ASWAMISIOIT NAKA EGURUUPU LO EPOL
Nutupitono nuka Aboliasit:

1.
2.
3.

Alosi eong asiomaar adoketa nutupitono keere kanu aitolomuun Aswamusinei nuka amina.
Idio itunganan keere yen epedori, elipit eong konyou aigwo.

Edio esawa keere lo ipupuna ijo eong alimuni akirot ‘ilip,” okukokin, arai itukumikin kosodi
aimorikikin akanin kon kosodi asukokin inyakunite atorob kon, kosodi abongokin bobo aitenar
aigwoo.

Aso etetemoosi Nepepe.

Nutupitono Kanu Esisianakinan: kosioma akiro kere nu Egeununutos iwadikaitete kede ebwuino lo
iriono noi adepar nucie nu etupakinete, itigogongite noi noi akirot “ailip” ne duc isiomuna ijo nen
(Kwape aanyunet: ‘Nasodit 1: Iriamununos Ducuduc ... Naiyareit 2: ilipata nepepe... Naiuniet 3: irereosi
iipudesia kosodete dilip..."); ejai atukot naka esisiak akukokin angin alimunet keere naka akirot “ailip.”
Aso inyogoosi ber bobo asiomunun Akiro nu egeitos iwadikatete irioko noi adepar nucie, aya irwan na
iyareikini ( aticepak kitoni irwan nauniikini da!), ainyogonyog angin akirot, engetakin nen inyogoikinete
bobo alimunun iyasete yesi da noi esipiidi lo alimunun. Awasia ke, itei do ijo esisiak kere
ekukonokinos, itukuminikinos, itenanaros kotoma ailip.

e Inyobo epolok nuke noi kotoma aitolom ainapeta (Erai akidingot naka aitolom ainapeta)?
o Ailipenen!

Aso ipedorete do kwana yesi aiboikin kwa isiomia oni angin adiopet kotoma akiro/ apoitan kanu. You
can sit down now as we read each of these points. (isinyikoik ingin itunganan abongonokin alimunun akiro
nu egeitos nepepe. Ekaulo ke, kosodi alimokin ngun Iu epedorete aseun asiomunun angin adiopet
kotoma akiro nu epolok kotoma ainapeta Nutupitono kanuka Aswamisioit naka Amina kojaasi
EITAABO LOKA ESISIAK, osiomunun kitoni nu itetemunitos da; / ara bo nat, arai mam itwasamaete
Eitaabo Loka Esisiak, kosiomunun kosodi alimokin kesi abongonokin akiro nu apolok nu Egeununuto.)

1. Iriamununos Ducuduc — Kwape ekanisa, ibusakinit yes airiamunun ducuduc kanu asalakit
toma Aswamisio nuka Amina tetere itunga mam araasi lu ekukunyasi aswamu agogong,
edaun nen imurokini kwangen. Kotamakisi airiamunun arai erono do noi, irwan atipet angon
elap kanuka ailip, aimor aitamitam Aswamisio nuka Amina, ka aitolomuun ipulanin / iplans.

2. ilipata Nepepe —Erai kotoma agogongu ka acoa naka Edeke bon nges ipedoria oni teni
aijulakin atutubeta wok. Erai epelu lo epagele noi/lomam epedor arai emamaei Ngesi, konye
nepepe ka Ngesi ipedori oni kotoma abeit aitolomuun aijulakinet. Siri nepecep imurok ajokis /
ameda naka ailip; siri kidum amodio aomoom ebee aswamusinei wok bon ilesikina komamei
ailip!

3. Irereosiiipudesia kosodete Ailip — Angin itunganan ekoto abunere toma omitting / airiamun
okapakina aimor aitamitam ipudesia lu esesenete kesi oidunyeta kec. Kwape ijaar ijo itolosi
aijarakon na angin apaaran, ekoto ijo oseseni aimoo aanyun iboro lu ibusakinit aiswamaario /
arai bo nat itunga lu ipudasi agangat/aingarakinio. Kotoma airiamunet, omorata aitamitam nu
ibusakinit aiswamaunio. llipata nepepe ebe kopedo Edeke aitodikin yes nu ibusakinit yes
aswamu ka aingarakin yes aitolomuun ainapeta nu eyangaunete Ngesi aitopoloorio / aibuses.

4. Itolomuutu Ainapeta kosodete Ailip — Kotoma aimoriaarit, ekoto epulani / ainapeta nu
itolomuutai itwasamata iboro lu ijaikinit / ikorakinit Edeke yes ido koyaitete kanu aitodolikina
ainapeta kotoma apak na euriaana. Konye ejaa ngun da, ibore yen epol noi kakere nges na
ebe ekoto ainapeta kus kotupitos ngun nu abu Edeke kitodikite yes aswamu. Kilimokit oni
Ebaibuli ebe irotin/ iwaitin lu iswamaa Edeke mam eraasi kesi luwok, kanuka angun, emina
Ngesi kolimok yes aiswamaun icie ibore yen esubit bala abangaanut kama wok, naarai ebuni
ayangaun Ngesi aitopoloorio/ aibuses ne itodolikina Ngesi aiswamaun. Mam abu kosubite
bala ajai ajokis akonyen nuka itunga kotoma aitatamuunet nu aige adukun erot /aiswamaun
erot— aicoretait wok duc erai ti aige kede ainapetait/ eprojekt loedit ber kakere. Kejaa ngun
da, arai nen abu Edeke itepesena kes ageaara, ido kwape eswamaatar, abu koyangau
aijulakineta na epol noi mama ejai ecaalo kec.

5. llipata kosodete konyet Atupakin Aswamu— ocamanaros apaaran kede apak, kosodete
aimarimarun iboro lu itwasama, iiswamaeta, ka itunga lu ipudai. Kosodete do konyet atupakin
ngun nu inapunaputos yesi aswamu.

6. Irereosi Nu Eswamauun Kosodete Ailip kanu Aimal Edeke — airereor aani bo aijulanakineta nu
eswamaunos kasodete aijaikin Edeke aiturio ka aitopoloorio kanu aingarakin yes aitodolikin
aswamisioit ngin na aponi itolosoi. Kotoma aisisian naka ajaute kede itunganan yenimunot
yen imoratar nu etioko, abuni oni aisisia nuipu nu ikamunitos eipone lo iswamaet ainapeta
nu nutupitono nepepe ka ngun nu irereoro koiswamae.

Kiitu Ebe: Aswamusinei nudidik nu iducokitai aiswamaenen ejokuka noi adepar aswamisioit adiopet na
epol noi na iswamaunio irwana atipet bon odaun kwangen. Aswamusinei nudidik isipedorete yes
aitodolikn nu ilosikitos aswamu. Ne iwanyuniata yes itunga lu atutubet iducokitos aiswamaenen iboro
ludidik kanu aijaanakina atia aiswamaun aswamusioit adiopet bon na epol kotoma okuru kere, ebuni
na asalakinite ejaatatar na aijulakinet na epol noi kotoma otunga. Aswamusioit adiopet na epol

toma atutubet cut, kotoma apak na edit itapalaun ameda / ajokis naka aswamusioit adiopet kangin.

Angetakinet

Kotoma asisian wok na etupakini, iloso oni aitolomuun ainapeta acie nuka Aswamisio nuka Amina. Arai
isisiaete yes aisisiaeta nuu kangol esabiiti, ekotokin kwana yes adumun apak osabiiti kalo ailip Edeke
itodik yes iipudesia icie kotoma atutubet lu epedori eguruupu aiswamaun acie Aswamisioit naka Amina
kanu aitemokina/ aingarakina atutubet. Kobu okapakina aimor nu iwanyunit ijo kangun nu lem ejai
Edeke itodinikini ijo.

Arai ijaasi yesi arasar aikopakin toma aisisian na etupakini, ekotokin ber obongokisi aitoonor toma
akiro nu isisiaata kotoma aisisian naa na angetakin. Nunyoika bo acie kotoma aomisio nu abu ijo
ojaatatar kanu ikamunitos aisisianakin lucie / arai bo nat kanu ikamunitos Aswamisio acie nu
itegelikina nuka Amina? llip Edeke itodik ijo aanu bo kotoma aomisio kanu nu ekoto Ngesi ijo
aituunit noi kwa ilomaratar toma aisisian acie na etupakini.

Asisian 8: Ainapeta wok Nuka
Aswamisioit

Akirot Na Epol: Nepepe Kotoma ailip ka aingarakinio naka Edeke, ibuni oni aitolomuun ainapeta nuka
Aswamisio nuka Amina.

lboro Lu ltwasama:
e Eitaabo Loka Esisiak: Aitolomuun Ainapeta Nutupitono Kotoma Aswamisio nuka Amina

Aitolomuun Ainapeta /e Plan

AIMOR AITAMITAM OGURUUPU LO EPOL
Ingai bo iitunit nutupitono itolomuunio ainapeta nu apotu oni asesenitos kotoma Asisian na angetakin?

Nutupitono Kanu Esisianakinan: isinyikoik eguruupu aitam nu epedorete kere kosodete aitunun. Ne
edaunatar atamanar, itemutu bobo asiomunun kotoma apapula na ejai OITAABO LOKA ESISIAK .

1. Iriamununos Ducuduc — Kwape ekanisa, ibusakinit yes airiamunun ducuduc kanu asalakit
toma Aswamisio nuka Amina tetere itunga mam araasi lu ekukunyasi aswamu agogong,
edaun nen imurokini kwangen. Kotamakisi airiamunun arai erono do noi, irwan atipet angon
elap kanuka ailip, aimor aitamitam Aswamisio nuka Amina, ka aitolomuun ipulanin/ iplans.

2. ilipata Nepepe —Erai kotoma agogongu ka acoa naka Edeke bon nges ipedoria oni teni
aijulakin atutubeta wok. Erai epelu lo epagele noi/lomam epedor arai emamaei Ngesi, konye
nepepe ka Ngesi ipedori oni kotoma abeit aitolomuun aijulakinet. Siri nepecep imurok ajokis /
ameda naka ailip; siri kidum amodio aomoom ebee aswamusinei wok bon ilesikina komamei
ailip!

3. Irereosiiipudesia kosodete Ailip — Angin itunganan ekoto abunere toma omitting / airiamun
okapakina aimor aitamitam ipudesia lu esesenete kesi oidunyeta kec. Kwape ijaar ijo itolosi
aijarakon na angin apaaran, ekoto ijo oseseni aimoo aanyun iboro lu ibusakinit aiswamaario /
arai bo nat itunga lu ipudasi agangat/aingarakinio. Kotoma airiamunet, omorata aitamitam nu
ibusakinit aiswamaunio. llipata nepepe ebe kopedo Edeke aitodikin yes nu ibusakinit yes
aswamu ka aingarakin yes aitolomuun ainapeta nu eyangaunete Ngesi aitopoloorio / aibuses.

4. Itolomuutu Ainapeta kosodete Ailip — Kotoma aimoriaarit, ekoto epulani / ainapeta nu
itolomuutai itwasamata iboro lu ijaikinit / ikorakinit Edeke yes ido koyaitete kanu aitodolikina
ainapeta kotoma apak na euriaana. Konye ejaa ngun da, ibore yen epol noi kakere nges na
ebe ekoto ainapeta kus kotupitos ngun nu abu Edeke kitodikite yes aswamu. Kilimokit oni
Ebaibuli ebe irotin/ iwaitin lu iswamaa Edeke mam eraasi kesi luwok, kanuka angun, emina
Ngesi kolimok yes aiswamaun icie ibore yen esubit bala abangaanut kama wok, naarai ebuni
ayangaun Ngesi aitopoloorio/ aibuses ne itodolikina Ngesi aiswamaun. Mam abu kosubite
bala ajai ajokis akonyen nuka itunga kotoma aitatamuunet nu aige adukun erot/aiswamaun
erot— aicoretait wok duc erai ti aige kede ainapetait/ eprojekt loedit ber kakere. Kejaa ngun
da, arai nen abu Edeke itepesena kes ageaara, ido kwape eswamaatar, abu koyangau
aijulakineta na epol noi mama ejai ecaalo kec.

5. llipata kosodete konyet Atupakin Aswamu — ocamanaros apaaran kede apak, kosodete

aimarimarun iboro lu itwasama, iiswamaeta, ka itunga lu ipudai. Kosodete do konyet atupakin

ngun nu inapunaputos yesi aswamu.

6. Irereosi Nu Eswamauun Kosodete Ailip kanu Aimal Edeke — airereor aani bo aijulanakineta nu

eswamaunos kasodete aijaikin Edeke aiturio ka aitopoloorio kanu aingarakin yes aitodolikin

aswamisioit ngin na aponi itolosoi. Kotoma aisisian naka ajaute kede itunganan yenimunot
yen imoratar nu etioko, abuni oni aisisia nuipu nu ikamunitos eipone lo iswamaet ainapeta
nu nutupitono nepepe ka ngun nu irereoro koiswamae.

Kotoma aisisian kana, ikoto oni kotenan aomoom nu aticepak ejai Edeke ainerakin oni atupakin
aiswamaun. Arai iitunit ijo aitatamuunet naka Ecaalo lo abu ljulakin, ibuni ijo aitun ebe aijulakineta

keere apotu kogeaasi koipone lo kes aingitun Edeke nu akoto Edeke kes aiswamaun ido da, karaida

apol aswamu ngin ido opagel ti aitodolikin — Adukun erot/ aitemokin erot— apotu kiswamaasi. Nu

apotu iswamaunos etelekaaritos nu aomitai: apotu kiyatakisi edumunune loka isirigin okalia kec atenak

atomon adepar nelem sek, apotu kopalutu ematet, kosodete araun lu alosikinitos noi atupakinit
alosenen kotoma arimaarit Edeke kotoma angol ewai keere loka aijarakec.

Aso ageaasi lolo koipone lo ailip kasodete ailipa Edeke aisiitikin oni bobo icie kotoma oboro lu

aticepak ejai Ngesi alimokin oni aswamu. ilipu acoa Ke kwape ijaar ijo iseseni aomisio / alosikineta nu

imarumarutos yesi kotoma atiakunet naka ‘owaitin 4’ asisian na angetakin ka nu abu Edeke itodik ijo

/ yes osabiiti kalo keere ilosi ijo kotoma aijarakon na angin apaaran.

AILIP

Nutupitono Kanu Esisianakinan: isingarenit eguruupu kotoma apak naka ailip. Ne iduaniata yesi ailipa
Edeke aijaikin acoa ka aitodikin yesi iipudesia Ilu ekoto Ngesi yes aitodolikin, oyangaikisi ber apak
aililingikin. Akaulo naka aililingikin idakikan nepetai 5, imalaata Edeke naarai ekapakina / einakina
Ngesi aingarenikin ka aitetenaanar oni.

Elimok eguruupu omorata arai abu acie aomisioit odoik toma aijenekec kotoma apak na elilingatar
kesi. Arai mam, irereosi akiro nu iwadikaununutos yesi kotoma aisiain na abu ongetakin kosodete
aanyun arai ejai adio kakesi na ideleleun noi kakere kwape na ejok ageunia. Ingarak eguruupu
aitojokaar eprojekt / ainapeta nu epedorete kesi agear aswamu.

AIMOR AITAMITAM OGURUUPU LO EPOL
Kwa do kwana idaunatar yesi aitojokaar ainapetait/ eprojekit lo iswamaa, ilosi do kwana oni
ayangaikin apak aitolomuun ainapeta nu iswamaet. Koomoomaata nu ikamunitos aingiseta nu
etupakinito kwape ijaatatar aitolomuun ainapeta nu iswamaa.
1. Iwori bo iponiata yesi aitolot ainapeta / eprojekit?
2. Biyai ejaa idio iboro lu itwasama lu ipudai? Koipone bo aani idumuniata yesi iboro ngun?
3. Biyai yesi ikotokinos anyaraun lucie itunga da aimorikikin ka yes? Ingai bo ebuni aswamu
ngun? (nu anyaraun lucie itunga aimorikikin ka yes)?
4. Biyai yesi ipudakinos aingitun acamakinio apedor na aitolot ainapeta/ eprojekitlo? Ingai bo
elosi aingitun lu apedorosio?

Asalakinit Iraasi Lumunon / Asalakinit irai Yenimunot

AIMOR AITAMITAM OGURUUPU LO EPOL
Kosiom Matayo 21:28-31
e Nunyoika bo apotu iswamaunos kotoma asiometait kana?

e Okoku bo aani abu iswama nu akoto Papa?

o Okoku losodit. Abu okoku loiyareit kisinapik Papa ke kakiro ke, konye amameototor kede
alosikinet na arimaar. Abu okoku losodit kotoma abeit kiswama nu abu Papa ke
olimokite nges aswamu.

e Nanyoin apolou naka kanu mama ijaa oni?

o Ibusakinit oni aitun ebe mam erai aitolom ipulanin /iplans aitolom bon, ibusakinit oni

atupakin nu ilosikinit oni kanu aitodolikin kes.

AIMOR AITAMITAM OGURUUPU LO EPOL
e Biyai ejaa kereka adio atiokisio/ aitikitiketa nu aticepak epote aimikaar / aitukuroor yes
aitodolikin epulani/ aiswamaun nu inapunitai aswamu?
e Nunyoika ipedorete yesi aswamu kanu aipikoria aitolitoleta / atiokisio nuu?

AILIP
Koyangaikisi apak ailip, aititingikin ipulaanin /ipulans kus mama ejai Edeke kosodete ailipa aingarakinio
Ke kotoma aitodolikin ainapeta ngun nu elosikinitai aiswamaar.

Angetakinet

AIMOR AITAMITAM OGURUUPU LO EDIT
Kotoma oguruupun ludidik, kingitaanaros aanyun arai ipedoritos yesi aituunit aomisioit/ akirot na epol
noi kotoma angin asisian nu etolosi / nu ingetak oni.
e Lunyoika icie oboro Ilu ikoto ijo aiswamaun koipone kalo itegelikina noi kotupitete nu idau ijo
aisisiaun kotoma Oitaabo kalo araut Abalang / Amuunyu ka Aica?

AINYAKUN ERIPOOTA

Aso kayangaikisi apak aimala Edeke kanu akiro keere /ainapeta keere/iboro keere lu isisiau oni
kotoma Oitaabo kalo.

e Ingai bo ekoto ailipakin oni keere kosodi ailipa Edeke aingarakin yesi aibwaikin nu isisiautu
yesi toma kotoma Oitaabo kalo toma aswamusioit?

Asisian 9: Aramun Lu Einakina Aisisian

Akirot Na Epol: Ibusakinit oni aisinyikoikin yenicie wok bonik ka bonik toma aswamu nuejok kowai
loka aisisianakin, aitolomuunun arerengusio nuka aijaanakin, aisukunyuun itunga aimorikikin, aijainikin
aitojokaanareta, aswamu nepepe, ajaut ka aipup ajokis nayenicie, ka alelakinit / aminakinit.

Iboro Lu Itwasama:
e Eitaabo Loka Esisiak: Iwaitin Ikanykaarei (7) Lu Aisinyikoikit Aijaanakin
e Eitaabo Loka Esisiak: Ekanisa Lo ljaanakini
e Amanulas, Amakas / abao ka ecoka

Nutupitono Kanu Esisianakinan: Erai Asisian na na epeleikitai / Elosikinitai kanu ENGARENOK LUKA
EKANISA lu okanisa kon kanu aingarakin kes aomoom nu ikamunitos eipone lo isinyikoikinet itunga lu
okanisa aimorikikin kanuka aijaanakin kotoma okanisa / arai bo nat aimorikikin aswamu Aswamisio
nuka Amina.

Nuitegearete: Aijar Na Einakina Toma Aijaanakin / (Ejare Lo Aijaanakin)

AIMOR AITAMITAM OGURUUPU LO EPOL

Kotoma 1 Korinton 12, inera Paul nu ikamunitos akuwan kere kwape adiopet. Isiitikit oni ebe irai
oni KEERE atutubena nuka akuwan ido, kanu akuwan aswamu ojokan, ibusakinit atutubena keere
nuka akuwan iswamaete ipelueik kec. Ejaa ngun da, kotoma okanisan icie, esubit bala epuwai bon loka
ekanisa kesi ejaasi imoriaikina toma aijaanakin, kojaasi nucie kere idaritos aijaanakinio. Kotoma
aisisian kana, ilosi oni asesen iwaitin icie lu egelegela lu itolomuuna oni itunga luipu aimorikikin toma
aijaanakin /arai aijaikite ngun lu ijaanakinete asalakinite epupete aisinyikoikinio kanu aijaanakin kec.

AIMOR AITAMITAM OGURUUPU LO EDIT

Kosiom Iburanian 10:24: ‘Aso kaomoomaata eipone lo aisinyikoinikin bonik ka bonik toma amina ka
aswamusio nuejokuka...”

e Lunyoika icie kotoma owaitin lu itwasamai ijo aisinyikoinikina itunga alomar toma aijaanakin?
Aani bo iswamai ojokan? Aani bo mam iswamai ojokan?

e Nunyoika bobo acie aomisio nu ijaatatar ijo kanu aitolomuuna itunga luipu aijaanakin?

e Nunyoika ipedori ijo aswamu kanu aingarakina itunga asalakinite isinyikoikina?

AINYAKUN ERIPOOTA

Kitoni airikakin Asisian naa kere, ilosi oni asesen aomisio nu eomitai nu egelegela akanyikaarei
koipone lo ipedoria oni aisinyikoinikin bonik ka bonik kotoma amina ka aswamusio nuejokuka.

Iwaitin lkanyikaarei 7 kanu Aisinyikoikina Aijaanakin

Nutupitono Kanu Esisianakinan: Kwape isiomununa ijo angin adiopet kakesi, iwadikaikini toma abao.

1. Isisianak nuka ajokis / ameda naka Aijaanakin
Ibusakinit oni aisisianakin kotoma okanisan wok nu ikamunitos ajokis /ameda naka aijaanakin.
Arai mam itunga wok ejenete nu ikamunitos anyaraikinet naka Edeke na aijaanakin atutubeta
wok, epolouke mam do na isuumoikini oni arai mam kesi ijaanakinete.

Itolomuunun Arerengusio / lwaitin Lu ljaanakinet

Koipone lo aitemonokin iboro kwape nat Aswamusinei nuka Amina, itolomuuni oni arerengusio
kanu itunga Iu okanisa alomun aimoriaikin kotoma aijaanakin. Kane ejaasi icie itunga erai
ibore yen etiono aanyun nu epedorete kosi aswamu, noi noi kakere, eringa erauna ibore
yen ejena iswamaa kotoma aijar naka ekanisa. Kotamak aitolomuun arerengusio / iwaitin lu
egelegela lu aijaanakin tetere itunga keere lu egelegela atalantan epedorete alomun
aimoriaikin toma aijaanakin. Koyangaikisi apak aomoom nu ikamunitos atalantan nu egelegela
kotoma okanisa kon kede eipone ngon lo epedoratar kesi aimoriaikin toma aijaanakin.
Kolimok lucie itunga aitolomuun aomisio kangun nu epedori ekanisa aiswamaenen. lbuni ijo
aisuumoikin eipone lo apirianut naka aomisio na ejaatatar kesi.

Konyaraik Itunga Alomun Aimoriaikin

Ipu itunga lumam teni elomunete aimoriaikin aitodol neeto enyaraikina / isukunyikina icie
itunganan kesi toma. Eminasi aticepak opupete kotoma otuti/ olutaari ngun nu iswamaasi,
konye eminasi eomitos ebe icie itunga lu okanisa epote aiswamaar ngun lu etemokin aswam.
Irereu ngun lu ecicing duc alomunun aimoriaikin toma aijaanakin ido, ne ijaatatar ijo kede
Aswamisioit naka Amina / arai arerengu acie naka aijaanakin na iriamara nepepe kede
eipone loka apirianut / aitutuoret / atalanta na ejaatatar kesi, kodum apak kosodi ainerakin
kakesi kosodi aisukunyuun kesi toma aimoriaikin aijaanakin.

ljaik Aitojokaario Ka Aisialamikineta Otunga

Ooni keere isialamikinit aitojokaanareta kede aisialamikinio. Kirereo katipet Iromayon 16— Erai
elisit lo epol loka ikiroria ka ilisit loka iboro lu apotu itunga ngun iswamaata. Inomaa do ber
ijo eipone loti apotu itunga ngun lu elimunitai kotoma obaluwa kalo kojenete ebe abu Paul
itojokaa ka aisialamikin aswamu kec na agogongu kosodi da ayangaikin apak aimorikikin ikiroria
kec toma aiwadikaet na epol ameda/ angosibib ka kana? Karaida ejaasi ikiroria lu nee
aisiitikit oni ajokis / ameda na aswamu kagogongu / akukuranut, Kaada kwape engarenok luka
ekanisa erai da bobo na isiitikini oni ajokis / ameda na aijainikin aitojokaanareta ka
aisaialaminikineta mama ejaasi lucie itunga. Kwape engarenok ibusakinit oni aanyun ebe
iyangaikini oni apak aisialaminikin ngun lu ijaanakinete, noi noi kakere ngun lumam idila
aitojokaanario ka aisialaminikin.

Kitigogongoo Noi Noi Ajokis na Aijaanakin

Kosiom Matayo 25:34-40. Kotoma owaitin luipu, erai na asiometait na itegelikina noi kakere.
Kilimokit oni ebee idio ibore keere yeni iswamaikini oni idiopet kotoma kaludidik kakere, erai
kwape bala ijai oni aiswamaikin Kristo. Aswamusinei wok nuka Amina, eraasi nu epolok noi.
Ne ilosio oni kinga ngina aijaanakin, erai kwape bala ijai oni aiswamaikin Kristo. Inomaa ber
ijjo orai oni aomitos kanu kangun Ilu ijaanakini oni kwape Kristo — Koipone bo ti aani
ijaanakina oni kes? Koipone bodo ti aani eraar akukuranut wok na epol ajokis / ameda?
Ibusakinit oni aingarakin itunga asesen kwangin kotoma aijaanakin kec, ebe kwa ijaanakiniata
kesi itunga lu atutubet, ijaanakinete kesi Kristo.

Iswamaata Nepepe

Kosiom aitatamuunet na etupakinit naa mama ejai atukot keere kopupo:

Adaun ikaru luipu, abu ekanisa oumonok inyobo ejaikit itunganan yen ijainikinio aitalaenen alaro naka

ekanisa idila aijulanakin. Elemuni icie itunganan da etau abunere aingarakin aitalaenen konye nepetai,

akaulo na ilapio 3 /arai 4 itiikinete yesi etemarete ebe mam bobo kesi epedorete aiyatakite

aiswamaenen nu aitalaenen alaro na ekanis. Itunga luipu lo apotu kolemuna aingaranakin aijaanakin

owaitin icie lu agelegela kotoma okanisa ayangaikinete aojau naepol kotoma aswamusinei kec, ido

kanuinyo ejakinit luu elemununos aingaranikin owai kalo isunyitos katipet anyounun / aijulanakin?

Aponi ingitaarai ngun lu alemununa aingaranakin aitalaenen aloro naka ekanisa, inyobo ejainikini kesi

isunyanakinete atipet ajalenen aswwamu, konye luipu kakesi egwaagwaatos abongokinet naka abeit.

Abu icie itunganan kolemu aomisioit ebe, aticepak orai ojaatatar etiimu lo eyait ewai kangon, ti

ejokunar noi adepar. Abu ekanisa itojokaa ebe ajokuna atamakin ber aomisioit ngin da, ido aponi
kitolomuunai etiimu ngon.

Lolo ejaasi lu a Papa luipu ka oduwe lusap ka ikiliok lucie toma otiimu lo italaenene alaro ka aturo
nuka okanisa. Iriamununos nepepe angin amukaaga tupuruc osawa ediope lo atupuruc (7 a.m).
itegearete nepepe kede ailip kosodete do konye akorokoraar owaitin lu egelegela ne iswamaete kesi
iyarei iyarei —2 aigwer ikito / aturo, 2 aipie. Edoli osawan iuni lu atupuruc (9 a.m). iriamaros amorar
aimat ecai nepepe ka aimor nu ikamanara kede aijar na angin idiopet kakesi —nunyoika bo iswamasi.
Angin itunganan ejaasi kede arerengu aimor nuka aijarake, ido ogolokinete kotoma ailip. Obongorete
bobo aiyatakin kede aswamu kec nepepe. Kwana inera oni, asalakisi itunga ejaasi kwape imeeban Iu
etiimu lo italaenenei alaro/aturo ka emaradadi lo itubusitere ekanisa adaun ikaru lu iyatakina. Erai bon
lu ejalakinete aijaanakin ngin arai ejaun ationis toma angaleu kec, / arai bo nat arai eyangaasi kesi
ipelueik icie.

Omorata Aitamitam:

e Inyobo abu ijaik lu ainakina aitalaenen alaro /aturo nuka okanisa einakinos aswamu aojau
naepol noi?

e Kanuinyo iwomitor ijo ebe aijaanakin nepepe erai ibore yen epol noi?

e Lunyoika bo icie oboro lu apotu kesi iswamaata kanu adukun aimorikikina?

o Nunyoika bo aomisio acie nuka eipone kalo ipedoria oni aingarakin itunga aijaanakin nepepe?

7. Kituluo / Kitarau Na Elelakinitai
Epote itunga aswamu iboro noi noi lu edumunete kesi ebe elelakinitos aiswamaenen! Epote
aswamu adaun aojau naepol noi ido koinakina aimoriaikin aswamu ne elelakinitotor kesi
ngun nu iswamaete. Apakio acie iwomit oni ebe iboro luka Ekristayone ipudasi aiswamao
omamei eyala kotoma, konye inerenena duc Ebaibuli nu ikamunitos aiyalama. Eraun Akuj
aiboisit na isilelebitai aiyalama.

AIMOR AITAMITAM OGURUUPU LO EDIT
Nutupitono Kanu Esisianakinan: itwasam EITAABO LOKA ESISIAK.
e Biyai ijo itamakitor idio kotoma owaitin kaalu lu iswamaet kalu? Aanu bo eswamaata ejok?
Aanu bo mam opotu kopedoros aiswamaun?
e Aanu bo icie kotoma okokoron lu ipedori oni aitwasam kanu aisisianakina ajokis /ameda na
aijaanakin?
e Lunyoika bo icie kotoma owaitin lu itwasam ijo kanu aitojokaanara ka aisialaminikina itunga?
Nunyoika bo acie kotoma aomisio nuti itamak ijo?
e Koipone bo aani ipedoria ijo aitolomuun alelakinit naepol ? / aminakinit naepol? Lunyoika bo
iwaitin lu aituluor aijaanakin araut na elelakinitai? / na eminakinitai noi?

AINYAKUN ERIPOOTA
Nutupitono Kanu Esisianakinan: Koanyu ebe ijaikini ijo atukot naka esisiak apak na ilosikina
abongonokin aingiseta nuu ka ainyakun eripoota.

ASWAMISIOIT NAKA OGURUUPU LO EPOL

Oni adaun aanyun iwaitin ikanyikaarei (7) napona lu epupotor itunga aisinyikoikinio araut lu
imoriaikinos toma aijaanakin: Aisisianakin, Aitolomuunun arerengusio, Anyarainikin Itunga Alomun
Aimoriaikin, Aijaikin Aitojokaario, Aswamu Nepepe, Aijaikite nges aipup ajokis / kwape yen ameda,
nepepe ka Alelakinit / Aminakinit.

Nutupitono Kanu Esisianakinan: Kolimok angin itunganan abunere iingaren aibwaikin ejenunet eidunyi
kede iboro iuni 3 luti eraasi lu isinyikoikinete kesi noi kakere.
o Biyai abu angin itunganan keere koseu ewai ediope lo eputooro? irwana duc araunos nu
itegelinikina.
o ltetemik kes ebe itunga keere egitigita eipone lo isinyikoinikinere, kanuka angun, kotoma
okanisan wok ibusakinit oni aibwaikin epulani/eplani lo isinyikoinikini itunganan lu egelegela.
o Biyai ejaasi adio kakesi lu kopotu kodumutu nuipu kakere? Kanuinyo iwomitor ijo ebe apotu
luu kodumutu nuipu noi kakere? Biyai ejaa iwaitin lu itwasamaa ijo eipone kalo kanu
aisinyikoinikina itunga kotoma okanisa kon?

Ekanisa Lo ljaanakini

Arai ipudakin oni kanu ikanisan wok aitanaikin ducuduc toma aijar naka Aswamisio nuka Amina If we
desire for our churches to develop a lifestyle of doing Acts of Love regularly (mere angesakin irwana atipet
bon odaun kwaen), apalouke ibusakinit oni aigee ber ainakin ailipenen kanuka ekanisa wok. Kosodi
konyet ibusakinit oni aswamu nu ibuni oni ainerenena, aswamu kasodete aiducokin ainumunumuenen
Aswamisio nuka Amina. Aso kopupok aitatamuunet naa naka ekanisa lo abu iswamaa ka agogongu
keere / ka akukuranut kanu aituluor Aswamisinei nuka amina eipone loka aijar na angin apaaran
kanuka itunga lu okanisa kec.

Ajai Ecokon James apupi bala ebucit aikarun nges. Ajeni ngesi ebe akoto ngesi aijaikin itunga
ijaanakinete kotoma okanisa ke, konye mam ngesi ajeni ebe koipone bo aani. Abu epapero ijaikite
ngesi enaaba lo esimu ke ecokon Moses kosodi alimokin ngesi ainomakin ecokon Musa esimu kanu
adumun aicoreta. Abu James inomak Moses esimu ido akaulo na ainerakin apak na edit, aponi
kolimokinai ecokon James ebe epuda ti ngesi aitolomuun ejautene loka aijaanakin kotoma okanisa
ke. Abu ecokon James obilakin alimor ebe mam ngesi ber ejeni ibore ebakai ebe ejautena loka
aijaanakin kotoma okanisa. ‘Mam iyalongongo, ebongokini ecokon Moses, toni eong da amamei bin idio
ibore yen ajeni eong apakio ngun keere, aitodol biyan- biyan ikaru idis okau. Akoto eong aisukunyuun
ijo abunere toma adiopet kotoma aijaanakineta kosi, kasodi eong aitodikin ijo nu apeleikit eong
alimokin ijo.’

Abu ecokon Moses isiriamaa ecokon James orute lo alomuni okanisa. Abu etauke kopup ainapakin ka
aiyalamikin aanyun ebe atakani teni ebe apeleikit ecokon Moses ka eketau keere aingarakin nges,
ido mam arai kanu aitodiaara na epoget naka ekanisa ke lo elal.

Kwape elomarata kesi toma okanisa, abu ecokon James koanyu apapula na alal na ekajakitai kede
aiwadikaet na abala ebe ‘Oloma aimoriaikin toma Apaaran naka Aijaanakin.” Kwapu naka aiwadikaet

‘

kangin ajai ekokoro ‘..ido kanukus iinacan kede ainacan, sirikitapalikinos / siri kipasata aiswamaenen
nuejok. — 2 Isesalonikan 3:13.” Kwapu kana, ewadikautai angoli elap kosodete aigirakin ikokoron / ilainin
3 iingaren iingaren ke. Ekokoro /elain losodit arai kanu enaaba loka Aswamisio nuka Amina nu
aponi iswamaarai kotoma olap kangon, ekokoro / elain loiyareit arai kanuka enaaba loka itunga lu
aponi ingarakinai, kosodi ekokoro/ elain lo euniikini kanuka enaaba loka itunga lu ajaasi imoriaikina

toma aingarakin.
‘inyobo yen?’/ ‘inyobo iswama?’ ingisi ecokon James.

‘liaa isio kede apaarn na aijaanakin angol elap,’ itetemikini ecokon Moses. ‘Toma apaarasia angun,
itamakini isio kwape ipedoria keere aijaikin itunga luipu Ilu okanisa aijaanakin kotoma edio ewai kere
kwape epedoriata. Idila duc eong anyarainikin itunga alomunun aiwadikaun aijaanakin na edio eipone
keere ne alimonokina eong, kosodi itunga da lu okanisa isukunyununete lucie itunga Ilu iriamununotor
kesi kotoma aijara kec na angin apaaran. Icie ijaanakinete kotoma okanisa koipone lo aingaranakin

aitemonokin ikito ka aturo nu iraitai alaro na okanisa ka icie aisiteteun aisut eriaagi / aipeitinga agoola
na ejaun ipudai aisutakin eriaagi. Icie ejaunos aiboisio nuka atutubet aticepak aitemun aiswapakin
etogo/ aitemokin etogo / arai bo nat aitemokin aboliasit na isiyalaere iduwe kotoma atutubet. ljaa
isio kede apapulai nu inamanakitai aiboisio nu egelegela okanisa kanu aisiitikitor itunga nu
ikamunitos apaarasia nuu kosodi da kanu aingarakin kesi aanyun itunga imwaasi ai ejaasi
ijaanakinete ido da iringa isio ipuda kesi alomun aimoriaikin nepepe toma aijaanakin. Angol elap,
iwadikai isio Aswamusio nuka Amina adi bo nu apotu isio apedosi aiswamaun, itunga imwaasi ai
aponi ingarakinai, ido itunga imwaasi ai ajaasi imoriaikina toma aijaanakin ngin na angetakin. Angol
elap, itamanakini isio aanyun ebe iyatakin enaaba loka itunga kalu elomunete aimoriaikin toma
aijaanakin.’

Kwa angoliaara ecokon James airimor ekanisa kere kwana, abu komisiik ebe erai teni abeit — ajaasi
apapulai nuepu nu enamanakitai arwatat iwadikainikitete ikokoron lu egelegela luka Obaibuli. Arwatat
na okau, ajaasi aputosia nuipu nuka aijaanakineta nu egelegela nuipu nuiswamatai apakio nu okau.
Ajaasi aputosia nu itunga alomun aimoriaikin toma oboro lu egelegela: adukio naka itogoi,
aitemonokin irotin, aitalaenen ekanisa, ka aisisianakin iduwe. Kuju naka aputosia, ajai Aanyunet na
asioma kwanata, ‘Adukoto Akabakanut / Ajakaanut naka Edeke Nepepe.’

Ebonguni do ecokon James aiboikin oicolong ojaido ecokon Moses ekapakin aitegear ailip. Abu
ecokon James koany itunga lu epaperosi ireetan kec ido iyalamasi ejaasi okek loka ekanisa iyogeate
angin itunganan keere yen ajai alomun toma kosodi aberu ejai aingarakin itunganan yen amudukana
ka lu amojongitos adumakin icolongo lu iboikinos. Abu ngesi kopup aijaunio na ejok noi kotoma
okanisa kalo kosodi etauke apaikite eumokit noi ka aomoom arai ti ngesi da epedoo aiswamaun icie
ibore kwa ka ngin kotoma okanisa ke.

Ne agearor ailip, apotu atumunak ijaikisi aikosiikinet kosodete itunga kere aiwoo ikososinei lu
egelegela. Akaulo na apak naka aimaa nepepe, abu ecokon Moses isukunyuu itunga aimor ajenaanut.
Abu amojong na amojongaarit kobu iingaren kosodi aimor, ‘abu okilenika kotwana ido ajai do kwana
eong autaara aidarun itatait ka yenisapat koipone ka bon. Ajai etogo ka erono noi ipuda aitemokinio,
ido koisi da erono noi ido bobo da etatait ka mam asioman ke alosi ojokan noi kotoma osomero.’
Katipet noi kimuriemurieakin ne ebala ngia-ngia, ‘Kwana abu ekanisa kobu kosodete aingarakin eong
ailakar ka aitemokin atunyuru naka etogo. Kosodete atumunak bobo icie anyaraar otatait ka ajaun
toma okocing lo etolosoenenete kesi tetere mam nges ibiror kotoma asioman ke. Elakara ekatau noi
noi kanu eipone lo abunio ekanisa aingarakin eong. Eyalama noi noi, ido esialamikit eong yesi keere!’
Abu ajenaanut na kotiro angin itunganan keere. Abu ecokon Moses obongo iingaren naka ekanisa
kosodi ailipa etiimu lo abu kolot aingarakin aitemokin etogo ka etiimu lo abu oyangaasi etatait
aingarakin aikocingaenen anyoun aigwoo. Kwape enyouniata kwana, abu ekanisa keere ikarieikisi kede
aiyalama na epol noi ibapete akanin. Atakani ebe etalakaara kesi ido apotu isunyakisi aiboikin kwapu.
Abu ecokon Moses ilipak amojong ngin ka itiimun Ilu apotu ijaanakisi — aisialamikin Edeke kanu
ainakina kec aingarakin, aisialamikin Edeke kuna aitwasam kesi, kosodi ailip Edeke aiyatakite
aingarakinit ekanisa koyangaununei aitopoloorio / aibuses mama ejai Ngesi kotoma Aswamusinei kec
nuka aijaanakin. Ekaulo na ailip ke, abu ecokon Moses isiitik ekanisa ebe ayapiei bobo apaaran acie
naka aijaanakin kotoma apak naka isabiitin iyarei 2 bon lu eponitos. Abu kolimok kesi ebe epudasi kes
akuwan keere iswamai nepepe arai erai kesi adukun Ajakaanut/Akabakanut naka Edeke. Abu isiitik
kesi ebe amameete atutubena nu emamei ajokis kec kotoma akuwan, ido da ebe kwape ka akuwan
naka itunganan, arai ejaasi atutubena numam iswamaete, apolouke ebe akuwan keere mam edumuni
ejai aswamu ejok kwape ti ebeitor. Abu konye kolimok ngun keere Iu adaunitos aiwadikaun aanyun
ebe epote kesi da ayangaun bobo icie itunganan abunere aimoriaikin kakes kotoma apaaran kangin
naka aijaanakin.

Kwape ajaar ailip eyatakinit alosite iingaren, abu ecokon James oomoomoi ngun keere nu abu ngesi
oseseni ka apupun da. Biyai ejai kereka adio aumokinet ebe itunga luipu lu okanisa kalo ejaasi
imorikikina toma Aswamusinei nuka Amina ducuduc kwani? Abu ngesi awasia ke komisiik nu apeleikit
ecokon Moses ne abalar ebe ekotokin ijo adukun ejautene loka aijaanakin. (kotoma okanisa tetere
isipedoori itunga alomun aimoriaikin toma aijaanakin.)

AIMOR AITAMITAM OGURUUPU LO EDIT
Nutupitono Kanu Esisianakinan: itwasam EITAABO LOKA ESISIAK .

e Koipone bo aani egwoikitere iwaitin luu ikanyikaarei (7) lu isinyikoinikinet kotoma aitatamuunet
kana?

e Nunyoika bo acie aomisio nu ipedori ijo aisisiaun nu aticepak epote aswamu ojokan noi
kotoma okanisa kon?

Angetakinet

Ipeson 4 ebala ebe: ‘Akuwan keere...epoloi ido eduko nepepe kotoma amina kwape iswamaa angin
atutubet aswamu ke naibusakinit.” Ipoloi oni kwape ijaikinitere oni arerengu aitwasam ainanakineta/
atalantan wok! Kwape ingarenok ekoto oni aisinyikoikinit ekanisa keere alomun aimoriaikin toma
aijaanakin.

INOMAANA OTAUKON ILOPET BON KA AILIP

Aso itemu bber bobo airereor iwaitin ikanyikaarei (7) luka aisinyikoinikin lucie aijaanakin ka aomisio
nu adaun aitolomuunun kotoma oguruupun. Aanu bo iboro iuni (3) lu ikoto ijo aibwaikin toma
aswamusioit olap kalo kanu aijaikina itunga luipu kotoma okanisa kon alomun aimoriaikin toma
aijaanakin?

Nutupitono Kanu Esisianakinan: ongetakisi koipone lo ayangaikin apak ailipakin ikanisan kec ka kesi
da ailipanakin angin idiopet kakesi bonik ka bonik.

